
Тўплаб нашрга тайёрловчи:

Мар³або ªЎЧªОРОВА

Масъул му³аррир:

Улу¼бек ²АМДАМ

Ўзбек халºининг севимли шоири Омон Матжон-
нинг мазкур тўпламига унинг шу пайтгача нашр 
этилган барча китобларидаги энг сара лирик, ижти-
моий, тарихий, фалсафий ³амда жа³он адабиётидан 
ºилинган таржима шеърлари, ºолаверса, насрдаги 
назмий тизмалари жамланди. Ўйлаймизки, ижод-
корнинг «Умр ўтар, ваºт ўтар» номли янги шеъ-
рий гулдастаси китобхонларимиз жавонидан муносиб 
ўрин эгаллайди. Китоб Омон Матжон шеъриятининг 
мухлислари, тадºиºотчи адабиётшунослар, ºисºаси, 
кенг китобхонлар оммасига мўлжалланган. Шеър 
³амро³ингиз бўлсин!

Умр ўтар, ваºт ўтар,
Хонлар ўтар, тахт ўтар,
Омад ўтар, бахт ўтар,
Лекин ³еч ºачон чиºмас ёдимдан
Сенинг юришларинг, сенинг кулишларинг.

Ба³орда бо¼ на гўзал,
ªор тушса то¼ на гўзал,
Бу ёшлик чо¼ на гўзал.
Лекин ³еч ºачон чиºмас ёдимдан
Сўзсиз ºарашларинг, ³олим сўрашларинг.

Ой чиºар го³ за³оли,
Дўстлар кўпдир вафоли.
²аёт шундан сафоли,
Лекин ³еч ºачон чиºмас ёдимдан
Сокин сўзлашларинг, пин³он излашларинг.

Умр   —   йўл, ºайрилиш   —   кўп,
Учрашиш, айрилиш кўп,
Унутиш, айтилиш кўп,
Лекин ³еч ºачон чиºмас ёдимдан
Ўша кулишларинг, ўша келишларинг.

«ОЧИª ДЕРАЗАЛАР»
(1970)

* * *
Кимнидир ахтардим, ахтардим узоº,
Кўзимни паналаб баъзан ºуёшдан.
£илдирак изидан узун тунларда
Номин ³ай-³уладим унинг то¼-тошдан.

Ва ни³оят, бугун, истиºбол куни
Кўриб ºолдим уни оламдек равшан:
—   Менинг ºалбим эди у,
Дунёни таниб   —
Шеърият эшигин ºоºарди ўйчан.

ЮРАККА

Ўзи яратдию сени табиат,
Лекин тинчимади сен яралгандан.
Бу тор сийна ичра бандисан абад,
Табиатнинг сенга рашки келгандан.

Балли! Асирликда кечган умринг ³ам
²икматлар тиклолди фазодан юксак.
Си¼диролмас эди кўксига олам,
Озод ўйларингни бир-бир санасак.

ªандай мўъжизалар кўрарди башар,
Беºафас яралган бўлсайдинг агар.

* * *
Кўзларингни яширгил мендан,
Ўтиб кетай ёнингдан бефарº.

Ўтиб кетай ёнингдан бедард,
Кўзларингни яширгил мендан.

Борлигимни пайºама, майли,
Бурчакларда, майли, ºайрилма,
Мени деб тинчингдан айрилма,
Борлигимни пайºама, майли.

Номим бўлса ºалбингда агар,
Отиб ташла, майли, тупроººа.
...²ар куни ўт, шу йўлни топтаб,
Номим бўлса ºалбингда агар.

ШЕЪРИЯТ

...Ўз оролинг бўлсин.
«Д³аммапада»

Шеърият   —   ³амманинг ўзи, ўзлиги!
Шеърият ўзинг-ку, ºалбдан ºалбларга
Эзгуликнинг беºиёс ганжин
Ишонч ºо¼озисиз элтиб бергувчи!
...Мен ³ам шошиляпман сенга, шеърият!
Унвон, йўлланмалар тегмаса ³амки,
Сен сари кетгувчи улкан кемадан
Фаºат юкларимга жой топсам, майли.
Шеърият!
Шу ишонч тинчитмас такрор,
Сирли кашфлар сари судрар солимни.
Сенга содиºлигим байро¼и шулки,
²ар гал,
   ³ар шеъримда,
      ³ар тепганда ºалб   —
Ўзим ўз ºалбимнинг бўлсам Колумби.

* * *
Беланчакда ётар коинот,
Чайºалмаса тинмасми йи¼и?!
Бизни чайºаб турган бу ³аёт
Кимларнингдир сўнгги ºўши¼и.

Самовот   —   бир жулдур дастурхон,
Сомон йўли унда ºанд юºи,
Тунга ваъда этар олтин нон
Юлдузларнинг сўнгги ºўши¼и.

Осмон инграб чиºар го³ тунда,
ªорга тўлар бо¼лар бўшли¼и.
Ба³ор ваъда этади унга
Бўронларнинг сўнгги ºўши¼и.

Мен на кун, на тунман самода,
Бир ошиºман ерда бор-йў¼и.
Менга нелар этасан ваъда,
Эй, севгининг сўнгги ºўши¼и?!

* * *
Бошºалардек севишдик биз ³ам,
Куйиб юрдик бошºалар каби.
Бу савдони бахт билдик биз ³ам,
Бахтдир, дедик висол, ёр лаби.

Бошºалардек дуч келиб ºолсак,
Олислардек минг бор ºайрилиб.
Мана, биз ³ам бебахт, беºарсак
Бошºалардек кетдик айрилиб.

Ишºнинг ºолди фаºат озори,
ªалам, ºо¼оз   —   мерос бир ялов.
ªалбимдадир ишºнинг мозори,
Ёниб ºолди унда бир олов.

Ишºдан фаºат шу ºолди менга,
Олов ёнар, сен-чи, йўºсан, ёр.
Келолмайсан ўз маºбарангга,
Унга гуллар ºўяр бошºалар.

БОБУР

Эй сен, юртим, ºиличлардан ºолган жаро³ат,
Эй сен, ти¼лар чаºмо¼идан яралган ºуёш!
ªайси найза илиб кетди бошинг бу дафъа,
Бир фарзандинг излаб юрар сени сўººабош.
Излаб-бўзлаб юрар у ³ам ºўлида ºилич,
Номусингни у ти¼ билан топмоºчи, Ватан!
Курашмоººа ºолмаганда на имкон, на куч,
Кўкрагидан ¼амли куйлар сирºади баъзан.

У куйлайди тупро¼ингни сенинг, о ўлка,
Унинг ёл¼из ³амро³идир ºув¼ин ва алам.
Кета туриб ол¼а сиºим тупро¼и ичра
Бор эди ºон ва бор эди бир кичик ºалам.
Шундай кетди ул саркарда юртдан бешу³рат,
Фаºат ºалам ола кетди ва ºалбдан нидо.
Олисларда топса ³амки ганжи беадад
Она Ватан кўйида у бўлди бир гадо.

Лекин чексиз эди ³ижрон. Чидолмай ахир
£азал тўла юрагини отди юрт томон.
О, Ватан деб пора-пора бўлган бу ба¼ир
Осиёни ºўшиºларга кўмди шул замон.
ªўши¼и деб ºабул этди уни Ватан,
ªўши¼и деб энди бунда юради эркин,
Менинг юртим, ололмади шо³ ºалби сени,
Шоир ºалби, шоир ºалби забт этди лекин.

«КАРВОН ªЎН£ИРО£И»
(1973)

ЭШИГИНГДАН ЎТАМАН...

Куз ёйса ³ам йўлларга хазон,
ªор кўмса ³ам борлиºни бутун,
Кўклам келиб, урса ³ам хандон,
Эшигингдан ўтурман бир кун.

Сочларингга тушса ³амки оº,
Пешанангни босса ³ам ажин,
Кирганда ³ам гавдамга титроº,
Эшигингдан ўтурман бир кун.

Майли, шунда танимасанг ³ам,
Ёки десанг, кўрмайин турºин,
Ёшим ютиб, бошим ºилиб хам,
Эшигингдан ўтурман бир кун.

Мени демай юмсанг ³ам кўзинг,
Хонанг ºолса зулматга тутºун,
Хотирангга шам бўлиб ўзим,
Эшигингдан ўтурман бир кун.

Ваºтим етиб чиºса бу жоним,
Дардларимга ясалса якун,
ªабристонга тобут ичра жим
Эшигингдан ўтурман бир кун.

АМУ

Аму совуº, бефарº то¼лардан
Юз ўгириб, ºочиб келади.
Тошлар аро у ялангоёº
Ўзига йўл очиб келади.

У довонлар ошар тўл¼аниб,
Отилар у водийлар томон,
Гўё томдан тушолмай ºолиб,
Онасига интилган ў¼лон.

Ошиºаркан пастликлар сари
Уºубатда пояма-поя,
ªояларнинг ºора ханжари
Бардошига сололмас соя.

ªаранг, телба десалар ³амки,
Ўз йўлидан тоймас у зин³ор,
Гўё таºир ³ув кенгликларда
Кўзлагани катта бахти бор.

ЭСКИ ЎЧОª

Олис-олисларнинг бефарº елида
ªорайиб ётар бир ташландиº ўчоº.
Чў¼лар йўºдир унинг совуº кулида,
Энди босиб ётар ча¼иру янтоº.

Унутдими уни, балки ёш сайё³,
Йўлига кетдими айтмай ³ам хайр?!
Ё топганми бунда овунчли дарго³
Ша³ар шовºинидан ºувилган шоир?!

Ададсиз ўчоºлар ºурган бир чўпон
Бир тун завºи учун ºуриб кетдими?!
ªора ºа³ратонда балки бирор он
Адашган йўлчини хушнуд этдими?!

²а, ºуршаб-ºуриган ºайсидир жонга
²арорат бергандир ёниб-тўл¼аниб.
Ундан исинганлар ўзга томонга,
Ўзга ўчоºларга кетган ишониб...

Йиллар ўтиб борар чаºмоºларсимон,
Поёнсиз са³рода бир ўчоº ётар.
Уни эслаб келар ³ар йил Ба³оржон,   —
Бутун ºирга лола гулханлар ёºар!

МАСАЛ

Сим ³алºада бир ит югурар,
Бўлар-бўлмас акиллаб турар.

²урар яºин ме³мон келса ³ам,
Яхши келса, ёмон келса ³ам.

²ураверар, каттами-кичик,
Безор ºилди шу ола кучук!

Занжирининг ºисºалигини,
Ў¼риларнинг усталигини.

Билса ³амки жуда кўп ³урар,
Сим ³алºада тинмай югурар...

Бошºа уйда ювош бир ит бор:
У кўп ³урмас ва лекин ³ушёр!

* * *
ªалбимдан сир ахтармагил сен,
Яширин бир сир унда йўºдир.
Яхшиси сен жимгина кел-у,
Ёнгинамда бир нафас ўтир.

Ёниº ºалбин уфººа ºўйиб,
Ўй суради ³ор¼ин табиат.
ªўлларида титрайди осмон,
Саволларга гўё тўла хат.

Турналарнинг сафлари билан
Хайр, куз, деб ёзар у кўкка.
Сўнг ªуёш ва Ерни ºайгадир
Жўнатар ºиш отли конвертда...

Сен саволлар бермагил менга,
Борлиºни ³ам тергама бу дам.
Бу улу¼вор мактуб ичида
Билсанг, бормиз иккаламиз ³ам.

Учиб кетар фурсат оº каптар,
ªўй, билмайман, бу хат кимгадир?
...Яхшиси сен жимгина кел-у,
Ёнгинамда бир нафас ўтир.

ЎН УЧИНЧИ ЭШИК

£азна узра бўй чўзмишди бот
²айбатли ва ºўрºинчли сарой.

Бундай шиддат, бундай ма³обат
Ба¼додда ³ам йўºдир ³ойна³ой!
Ичкариси ва³м бир дунё,
Ўн иккита эшиги бордир,
Ўртада тахт...£азабнок сиймо...
Теграсида ўн икки ºандил...
...£азаб сочар £азнавий султон,
Аъёнларни тергайди бир-бир.
Сарой а³ли уни бирон он
Овутмоººа излайди тадбир.
Совуº чў¼лар ўйнар кўзида   —
Дўзах ºуши очгандай бола:
ªарашидан тупроº юзига
Ё¼иб турар кулфат ва нола.
На зиёфат, на чол¼у-базм
Ёºа олди кўнглига чироº.
Чаплагандай нурсиз бир расм,
Хира эди бу кўшк, бу равоº.
²оритганми уни сафарлар,
ªутуртдими балки шонлари?!
Ё ºалбига да³шат ºуярлар
Хуросонда тўккан ºонлари?!
Ё ¼азабга солурми бу дам
Тиз букмасдан турган ²индистон?
Унда кезса гўдак устида   —
Раºс этувчи бир шивасимон?..
²айрон этар бизни минг-минг йил
Табиатда ажиб бир савдо:
ªайси бир иш мушкулдан-мушкул,
Ечмоº уни соддадан-содда.
Фаºат баттол вазири ²асан
Зап биларди Султон феълини.
Бир кори ³ол сезиб, хусусан,
Келиб ºолди бо¼лаб белини.

Суяр эди вазирин Султон,
Содиºлиги, ºувлиги учун.
Ва ³озир ³ам... кўргани замон
Ариб кетди бошидан тутун.
«Давлатпано³!»   —   бош эгди вазир,
Кўзларида маккор бир зиё.
«Амрингизга келдим мунтазир,
Мунтазирдир унга бор дунё!»
«Гапир!» «ªуллуº! Минг-минг ºулингиз
²укмингизга зору интизор.
Биттасини синаб кўрингиз,
Эмиш унинг ºизиº наºли бор!
Гап шундаки...»   —   ²асан букланиб,
£азнавийга шипшитади гап.
Ва тунд султон бирдан тикланиб,
ªа³-ºа³ урар мастларга ўхшаб:
«Хўш, хўш! ªани олиб келинсин!
Ўзим уни ºиламан сўроº!
Ёл¼он чиºса гаплари лекин,
Синдирурман бошида таёº!»
Базўр тутган ўлжасини ³ам
Ўйнаб емоº одат мушукка.
Шо³ларнинг ³ам кўнгли, ё Эгам,
Мойил экан шундай «ºўшиº»ºа!
Яºинларни тўплади Султон,
Берунийни кута бошлади.
Тадбирини ºилдию аён,
Кула-кула кўзин ёшлади:
«Эмиш, ўша хоразмлик зот
Ўºир эмиш кўзлардан маъно!
Ўºир эмиш хаёлни ³ам бот,
Айтар эмиш янглишмай асло!»
Ўйлаб боºсанг, баъзан кишига
²айрат солар ўтмишда бир ³ол.

²укмдорлар ³амма ишига
А³моºларга очдирдилар фол:
Йи¼илганлар лол ва фархунда
£азнавийнинг топºирлигига.
ªолган ишлар ба³оси бунда
Турмас эди ярим мирига...
Кутардилар улар ³ам сармаст,
Топилди деб масхара, эрмак.
Нодон ºулга гўё эрк эмас,
Хўжасининг шодлиги керак!
... Тугаб борар Султоннинг сабри,
Учºунланар кўзлари бе³ис.
Ни³оят, ул «Хоразм фахри»
£азнавийга келди юзма-юз.
Ана, турар у   —   тоза хилºат,
Кўзларида кўкдай тубсизлик.
Че³расида порлар бешафºат
ªатъий сабот, мужассам ўзлик:
«Султонларга биздан не даркор,
Тинч ºўярми ахир бу золим?
Дил хушлаши учун ³укмдор
Энди керак бўптими олим?!»
Сукунатдан ºўрºарди аммо
£азнавийнинг ºаттол юраги,   —
ªа³-ºа³ урди ва³мини гўё
Кулку билан бекитган каби:
«Эшитдимки, сен бир се³ргар,
Ўºирмишсан кўзлардан маъни.
Биз не хаёл сурсак-да агар,
Топармишсан янглишмай ани...»
Теграсига назар солди у.
Аъёнлари ºотгандилар лол,
Турардилар кўксида ¼улу   —

Бўрон кутган япроºлар мисол,
«Эй се³ргар! ªани яºин кел!»   —
Ер депсиниб ³айºирди Султон.
Титраб кетди ўн икки ºандил,
Титраб кетди ўн икки айвон...
«Хўш!   —   деб яна турди ўрнидан.
Нени хаёл этишимни айт!
Эшикларнинг ºайси биридан
²озир чиºиб кетишимни айт!»
Ва шу ла³за тўºнашди бирров
Икки сиймо   —   икки хил ниго³.
Тўºнашгандай сув билан олов,
Тўºнашгандай ўпºон билан то¼.
Балки осмон бўлгандир талаш,
Тўºнашгандир унда тун ва тонг.
Шу ўтлу¼ зум, шу оловºараш
Лекин мангу этади давом...
...£азна узра бўй чўзмишди бот
²айбатли ва ºўрºинчли сарой.
Бундай шиддат, бундай ма³обат.
Ба¼додда ³ам йўºдир ³ойна³ой.
Ичкариси ва³м бир дунё,
Ўн иккита эшиги бордир.
Ўртада тахт... £азабнок сиймо...
Теграсида ўн икки ºандил...
«ªо¼оз, ºалам!»   —   дер Абу Рай³он,
Нелар нидир ёзар мук тушиб.
Теграсида аъёнлар, султон...
Теграсида ўн икки эшик...
Сал ўтмаёº ёзганини у
£азнавийга узатди сипо.
Султон эса хатни олди-ю,
Жимжит бўлиб ºолди бир асно.
Аъёнлар ³ам ³айрон: «Бир нави

Келармикан жавоблари мос?»
Ўºимади хатни £азнавий.
За³арханда илжайди, холос.
«Хўш, топдим де?!» Бирдан ºўз¼олиб,
Навкарларин чорлади тезкор.
Ва ўн икки эшик ³ам ºолиб,
Йўл очдирди буздириб девор!
£олиб назар, девкор юриш-ла,
Шул «эшик»дан чиºиб кетди у.
Тез ºайтди-ю, хатни ўºишга   —
Вазирига фармон этди у!
Не бўлди деб, хўш ундан кейин,
Ўтирмайлик, дўстларим, ºайтиб.
Ул хатда не ёзилганлигин,
Мушо³идлар кетганлар айтиб:
«Кимнинг агар бор тахти-тожи,
Куч-ºудрати та¼ин устувор,   —
ªай томонга юз бурса   —   ³аждир.
ªай томонга ша³д этса   —   йўл бор!»
...£азна узра бўй чўзганди бот
²айбатли ва ºўрºинчли сарой.
Бундай шиддат, бундай ма³обат
Ба¼додда ³ам йўºдир ³ойна³ой.
Ичкариси ва³м бир дунё,
Энди ўн уч эшиги бордир.
Ўртада тахт... £азабнок сиймо...
Теграсида ўн икки ºандил...

* * *
Хаёлимда яшар бир наргис,
Алвон-алвон тонг ваъда этар.
Лекин унинг алвон рангини
Тонгда ºуёш олар-да кетар.

Хаёлимда яшар бир наргис,
Юлдузлардан ³идлар жам этар.
Осмонимнинг хуш ³идларин ³ам
Дайди еллар олар-да кетар.

Хаёлимда яшар бир наргис,
Сийнасини болга кон этар.
Дунё кўрган арилар буни
Кўрмай ўтмас   —   олар-да кетар...

Хаёлимда яшаса ³ам ул,
Яшолмади дахлсиз буткул.

2  –  Омон Матжон

«ªУЁШ СОАТИ»
(1974)

НАСРДАГИ НАЗМЛАР КИТОБИДАН

«Чиº-чиº-чиº...» Бу соатнинг товуши. Дера-
задан Ба³ор салтанати кўринаётир   —   ²овурла-
ниб ётган ³ув тупроºда, бў¼отдан узилаётган 
ºатрада, ³авода, танамизнинг ³ар бир ³ужай-
расидаги туй¼уда гўзал ва чексиз ³аёт ºайнаб 
ётибди. ²аётнинг мангу, борлиºнинг боºийлигига 
буткул ишонаман!

²аёт фурсат мисоли поёнсиз ва илинжсиз 
экан, ўлим ўзи нима, ºаерда бошланади?!

* * *

Дарё го³о тўлиб-тошса, ºир¼оº бузиб тикка 
йўл солиб кета бошласа, бу унинг хатосидай 
бўлиб кўринади бизга!

* * *

Яшашни ўргат менга, эй ºаламча кўчат! 
Сени кўрганимда лабларим тарс-тарс ёрилди! 
ªирºилган вужудинг ердан ºарз олиб ³амки, 
³аётга интиляпти.

Мен эса томирларимда гуркираб ётган ³аётим-
ни ³еч кимга бахш этганимча йўº. Эй ºаламча 
кўчат, менга яшашни ўргат...

* * *
ªадимда жонидан тўйган кишилар ўзларини 

дарёга ташлаб мангу «ором»га эришганлар. Кеча 
мен ºир¼оºнинг ўзи ³ам оºим ша³дидан емири-
либ, сувга «тап-тап» ºулаётганини кўрдим.

Амударё! Нега сувларингнинг бўтана эканини 
биламан: Бу аслида лойºа эмас, оºимга дош бе-
ролмай йиºилганларнинг вужудлари!!

* * *
Гурлан ³аºида шундай афсона бор. Бу ерда 

бири кўр, бири ланг икки одам яшаган экан. 
Кўр лангни кўтариб юрар, ланг унинг елкасида 
ўтириб олиб йўл кўрсатар экан... Тирикчиликни 
шундай ўтказарканлар...

Гурлан — бу ўша ўтмиш кишиларининг номи, 
мозийдан бизга эсдалик. ²аёт...

* * *
Ўргимчак тўрага таºлид ºилиб яшарди Паш-

шаой. Ўргимчак тўранинг катта-катта тиниº 
кўзлари, ма¼рур салобати, узоº ваºт о¼ир су-
кутда тура олиши, ўзининг ипак йўлларида на-
зокат билан ºадам ташлаши, мардлиги   —   ³амма-
³аммаси Пашшаойнинг юксак идеаллари, орзу-
си эди... Буни у ³еч кимга айтмас, у ³аºда 
гапиришни ³ам ўринсиз деб билар, Ўргимчак 
тўранинг номига номуносиб сўзлар ишлатиб 
ºўйишдан ºўрºарди.

Ё фалак! Бир куни... Пашшаойнинг юрак-
часи ёрилиб кетай деди. У Олий ³азратлари 
томонидан зиёфатга таклиф этилган эди.

Бормасинми, о³?! Борди! Бу ерда ³амма нар-
са гўзал эди! Пашшаой ³аяжонланар, Ўргимчак 

тўра билан ёл¼из ўтирганидан тили тутилиб га-
пира олмас, нафаси сиºилиб борар эди. У буни 
билдирмасликка тиришар, лекин борган сари не-
гадир ³олдан тояётган эди.

Пашшаой ўзининг кўринмас бир тузоººа ту-
шиб ºолганини, ўлаётганини жуда кеч пайºаб 
ºолди. Жуда кеч... Лекин шунда ³ам миº этма-
ди, фаºат жони чиºаётган пайтда бир сўз дея 
олди, холос:

— Ўлсанг ³ам энг ишонган кишингнинг ал-
довидан ўлма экан!..

* * *
Ўзининг ³аºлигин бирон марта ёºлай олма-

ган одам бошºани ³имоя ºила олмайди.

* * *
Эшикнинг тутºичи гердайди: «Мен жа³он 

эшикларини очгувчиман».

* * *
Котлован лабига жуда яºин келибгина экс-

коваторни кўрдим. Ўзини «мана мен!» демасдан 
³ам то¼-то¼ ишлар ºилиб ºўйибди.

У ўз ишига чуºурлашгани сайин ме³нати 
олисроºдан кўринмоºда эди.

* * *
Феруз саройида маºом кечаси давом этар, куй-

лаётган ³офиз аºлу ³ушлар ³окими эди. Мусиºа 
тугаган за³оти хон: «Жаллод!» дея ³айºирди. 
²амма лол эди. ªўшиºчига дарра тортилди.

Эртасига бунинг сирини сўраганларида, ёш 
³офиз ºўшиºнинг ºайси бир пардасидан чала 
ур¼у билан ўтганини тан олди.

* * *
Светлов шеърга мисралар сонига ºараб эмас, 

шеърлигига ºараб ³аº тўлашни тавсия этган эди. 
Демак:

— Салом талант! Салом ме³нат! Салом ман-
гулик! Хайр гонорар!!!

* * *
Го³ида ўлим шу³ратга сабаб бўлса, го³ида 

шу³рат «ўлдиради...».

* * *
Ўзи ³аºида турфа-турфа эртакнамо гаплар 

тарºатиб юрган бир ºаламкашни биламан. Ун-
дан жирканаман: Шеър ³омиласи унинг юрагида 
эмас, гўё оё¼ида пайдо бўлади...

Адабиётни ³еч бўлмаганда «ОДОБИЁТ» деб 
тушунса эди.

* * *
Маш³ур бир киши ³аваскоргина бир ºалам-

кашнинг нарсаларини кўрмоºда эди. Мен «ус-
тоз»га четдан ºараб, важо³атидан «мана ³озир 
бўш жойини топаман-ку, мана ишкали чиºиб 
ºолади-ку!» деган ўта дидсиз бир ишбилармон-
ликни ўºир эдим. Лекин ул «зот» сусайгандан 
сусаяр, башарасининг ºаеридадир такаббурлик 
аломатлари йи¼илмоºда эди.

— ²а-а... Умуман...   —   деди у ўºиб бўлгач.

...Э³! Шундай «умуман»лар ºачон йўºолади, 
шундай «умуман» одамлар-чи?!

Гўзалликни кўрганда беихтиёр чапак чалиб 
юборадиган кишиларни со¼инаман.

* * *
Кўз   —   топади. Баъзан, яширади ³ам!

* * *
Мансаб баъзан ноёб бир истеъдоднинг зомини 

бўлиб ºолса, баъзан бутунлай бўм-бўш кимсада, 
фавºулодда талантни очгандай бўлади.

* * *
Унинг бутун вужуди ºорнига   —   нафсига бўй-

сунади, у   —   халта.

* * *
У киши катта иш ºилишдан кўра, катта ишда 

туришни яхши кўрарди.

* * *
ªиз ºалби гўё дераза шишаси. Олисдан минг

термил, ичкарини кўролмайсан. Кўп яºинлаша-
версанг эса нафасинг тегиб хиралашади.

— Деразангга яºинлашаяпман...

* * *
Из³ор этилмай ºолган севги   —   ўтºазилмай 

ºолган кўчат.

* * *
Хоразмда то¼лар йўº эмас, бор:   —   Хоразм 

то¼лари во³ани тонгда ºуёшдан тўсиб ºўймаслик 
учун одамлар ºиёфасида яшашади!



23

— Хоразмий, Беруний, Па³лавон Ма³муд, 
Ога ³ий, ²ожихон...

* * *
Ба³орда гуллаш билан бирга... чириш ³ам 

бошланади. Агар кўкармасанг, чирийсан!
Эндигина тили чиººан ºизиллаб ºиз¼алдоº 

шабадада чайºалиб ёнбошидаги са¼анани туртди:
— ²ой, турсанг-чи, ба³ор келди-ку!

* * *
— Эркинлик нима?
— Интилмоº, курашмоº!
— Имкон бўлмаса-чи?
— ²амма имкониятларга курашиб эришасан. 

Курашдан ташºаридаги ³аёт (агар бу ³аёт бўлса, 
бўшлиº...)

Демак, эркинликнинг яшаш ºонуни   — ку-
рашмоº!

* * *
Одамлар бир-бирларига ºараб ўзларини рост-

лайдилар.

* * *
Душманнинг хатоси доно ºилади, дўстники 

адо...

«ЁНАЁТГАН ДАРАХТ»
(1977)

СИРЛАРИМ

Ўйнашиб бармоºларинг
Бир-бир кўзимни ёпсалар,
Севгидан роз айлайин
Тонг ºушлари учган ма³ал.
Куйлайин осмон тўлиб,
Куйлайин оламга ман,   —

Сен агар машшоº бўлиб,
Най агар бўлганда ман!

Она юртим ³уснига
Мот бўлиб, кўнгил ºўйиб,
²ар уру¼нинг кўксига
Мавж ийиб, ¼улу ийиб,
Бўлса ким ¼афлат пано³,
Тошºин солардим унга ман,   —

Сен агар бўлганда то¼,
Сой агар бўлганда ман!

Тонгда ºуёшнинг шуъласи
Шабнамда излар туй¼улар.
То¼да о³улар галаси,
Дилда се³рли чол¼улар...
Ўº тиºай ºалбин ўйиб,
²иссиз киши кўрганда ман,   —

Сен агар сайёд бўлиб,
Ёй агар бўлганда ман!

Ойки минг йилдан буёº
Ердан йироº кетмас, нечун?
Билмагай, ба¼ри ºуроº   —
Ул ўзгага бо¼лиº учун!
Етмай ўз бахтимга то,
Киргай эдим минг жангга ман,

Сен агар бўлсанг само,
Ой агар бўлганда ман!

Энг муºим тинчлик учун,
Энг гўзал севги учун,
Энг асил дўстлик учун,
Энг нафис сезги учун
²ар ºада³ ичра ни³он
Ё¼ду бўлардим лоларанг,   —

Сенки соºий замон,
Май агар бўлганда ман!

ЁНАЁТГАН ДАРАХТ

Тунда яшин тушди бо¼нинг четига,
Зулмат бойў¼лидек чекинди карахт.
Вулºондек портлади ºорон¼уликда
Ёнаётган дарахт!

Салобатли яшил салтанат эди,
Эркин ºушчаларга зангор пойитахт.
Учºунлардек тўзитди ºушларини
Ёнаётган дарахт!

Нега, нега ёнди?! Кечºурун бехос
Булутлар гулдираб ºилгандилар жа³д,   —
Уй¼оº эди, ўзи илк зарбни олди
Ёнаётган дарахт!



26

Ана, ёнар, ёнар тунгра ўчма-ўч,
Юракдай потирлар ³ар барг оловсахт.
Ого³ этаётир ўз бо¼ин хавфдан
Ёнаётган дарахт!

Дарахтлар ёнмоºда бугун дунёда,
Ёниб, ўзгаларни уй¼отмоº не бахт!
Дўстларимдир барча ёнаётганлар,
Юрагимдир   —   ЁНАЁТГАН ДАРАХТ!

£АФУР £УЛОМ ХОТИРАСИ

Самовотда ºора нур кўпдир,
ªуёшдан ³ам у бе³ад катта.
Дунё излар шуълали таºдир,
У кўникмас асло зулматга.

Кўмилганда ерга, ³атто дон
Тарс ёрилар ўтмайин ³афта.
Жисмин отар осмонга томон,
Кўникмайди у ³ам зулматга.

Ер тубинда ётадир то¼лар,
Ё¼ду кенглик излаб шиддатда.
Портлар бир кун олов булоºлар,
Кўникмаслар то¼лар зулматга.

Сен ºуёшни куйлаб яшадинг,
Сен яшадинг нурга хизматда.
Нега йўºсан?! Жанггами кетдинг
Ер остида ºолган зулматга?!

ОГА²ИЙ £АЗАЛИГА
МУХАММАСИ МУЛОªОТ

Кўклам эди. Жунбуш келиб ўю хаёл, ёд устина,
Ру³ин зиёрат этгали бордим мен устод устина,

Сас берди ул: «²олим забун,
келдингму имдод устина,

Мушкин ºошининг ³айъати ул чашми
жаллод устина,

ªатлим учун нас келтирур нун элтибон
сод устина!»

«Эй пир, дедим, ёдлар бугун ашъорларингни
Хоразм...»

«ªўй¼ил, деди, фахриянгни, дардими
топгил чорасин,

Ён, ошиº ўл, ³еч босмасин даврон
чанги кўз ºорасин,

ªил¼ил тамошо ºомати зебоси бирлан оразин,
Гар кўрмасанг гул бўлганин пайванд

шамшод устина!»

Кетдик улу¼ шоир билан бо¼лар сари,
ºўйдик ºадам,

Олам ¼амин сўзлай десам, оламни
суйган ул ³акам

Ишºий ¼азал айтур эди:
«Ошиº туморидур ситам,

Нозу адоу ¼амзаси ºасдим ºилурлар дам-бадам,
Ва³ мунча офатму бўлур бир одамизод устина?!»

Ного³ шу он ºўз¼олди кўк-кўк ичра
не сир борким,

Чаºмоº чаºиб, ел даф ºилиб, еткурди
кўп озорким,

Роз ºилди устоз: «Ёр десам, ²аºдин
бу ºандай корким,

Мен хастага жон асрамоº эмди эрур душворким,
ªотил кўзи бедод этар ³ар ла³за бедод устина!»
Тез пок ўлуб осмон юзи, дилларда ³ам

кетди кадар,
Ча³-ча³ билан ºушлар келиб, юз очди

гуллар бехатар,
Су³бат фалак мавзусига кўчгайми деб

солсам назар,
Ул... гул юзи шавºи билан шайдо кўнгул

шому са³ар,
Булбулдек айлар юз наво минг наъви

фарёд устина!

«Минг ёр демак бирлан, дедим, жоми
висол бир тўлмо¼ой,

²аºдин карам йўº, у бизим орзулара ºотилмо¼ой!»
Лутфимга ул зот айтди: «ªўй, дардим

санга эш ўлмо¼ой,
Бошимга ёººан ¼ам тошин мингдан

бирича бўлмо¼ой,
Гардун агар минг бесутун ё¼дирса

Фар³од устина!»

«Сўз йўº, дедим, сурмак ºийин
дилдан дила ишº рахшини!»

«Чўнг ³ам чуºур фикр эт, деди,
тингларда шоир, Бахшини!»

Ишº ³аºинда шеър битиб   —   шо³ларга
айтганман шуни:

«Эй ша³, карам айлар чо¼и тенг тут
ёмону яхшини,

Ким ме³р нури тенг тушар вайрона
обод устина!»

«Обод замон, тенглик, дедим,
турмуш гўзал, ºушдек кўнгил...»

«Ў¼лон, деди, бу ларзакор очунга кенг
наззора ºил,

Олам билан бўй ўлчашиб кўрмай ³аво
эттингми, бил,

Хоки танинг барбод ўлур охир
жа³онда неча йил

Сайр эт Сулаймондек агар, тахтинг
ºуриб бод устина!»

Бирдан тилимни тишладим, изза
боºиб ён-вергаким,

Даркорми сўз устозларинг сўз айтмаган
бир ердаким,

Бор журъатинг, ёзгин, Омон, юртинг
овозин шеъргаким,

Не журъат ила Ога³ий очгай о¼из сўз дергаким,
Юз хайли ¼ам ºилмиш ³ужум ул

зору ношод устина!

ГЎДАК ФЕЪЛЛИ ДЎСТИМГА
(³азил)

Гўдак тасаввури   —   тасаввуримиз,
Гўдак тафаккури   —   тафаккуримиз.
Йўºса, ³ар ºадамда нечун хатолар,
Нечун шунча йи¼и ³ам илтижолар?!

Гўдак тасаввури   —   тасаввуримиз,
Гўдак тафаккури   —   тафаккуримиз.
Йўºса, не учундир бунча тўймаслик,
Не топсак, сўр¼ичдек ºўлдан ºўймаслик?!

Гўдак тасаввури   –   тасаввуримиз,
Гўдак таффаккури   –   таффаккуримиз.
Йўºса, надин ³ар ён ºў¼ирчоº назар,
Надин бирни суймоº, бировдан   –   ³азар?!

Гўдак тасаввури   —   тасаввуримиз,
Гўдак тафаккури   —   тафаккуримиз.
Йўºса, нима учун катталар зин³ор
Не десалар шуни ºиламиз такрор?!

Гўдак тасаввури   —   тасаввуримиз,
Гўдак тафаккури   —   тафаккуримиз.
Йўºса, не учундир шунча овутмоº,
Шунча алдаб, шунча уйºуда тутмоº?

«ЯРАДОР ЧАªМОª»
(1979)

* * *
Киши кайфияти, ру³ига ºараб,
Гул ³ам бажаргандай турли хил хизмат,
Китоб ³ам шунаºа, ўºиб чиººанда
Минг киши уºади минг турли ³икмат.

Энг кў³на ривоят, афсоналардан
Ўта замонавий романгача то,
Кузатдим ¼алати бир мантиºни мен,
Сескандим бир нима дейишга ³атто.

Мана, Навоийнинг «Фар³од Ширин»и,
Парвозга обºочар дилни ³ар сўзи.
Бирдан пайдо бўлар Ёсуман кампир,
²амма ишни бузиб, даф бўлар ўзи.

Дейлик, мана Яго, бадкирдор кимса,
Унга нафрат ўºир асрлар инсон.
ªилгуликни ºилиб, асар сўнггида
Жазо-пазо олмай бўлади гумдон.

Эсланг «Фауст»даги Мефистофелни,
Буюк инсонларни ºўйган балога.
Бутун бир авлодни чал¼итиб йўлдан,
Ўзи ºочиб кетди арши аълога.

Ким о³ тортмас эслаб «Ўткан кунлар»ни,
Отабек, Кумушнинг ўйлаб ºисматин.
Шунча фожиага сабабчи бўлиб,
Дев урмай, со¼ ºолди ºўшмачи хотин.

Булар ким?! ²ар давр, ³ар воºеада
Ўзига ўзгача бердириб сайºал,
Баъзан бир асармас, ³атто бир халºнинг
Таºдирин ўзича этадилар ³ал.

Улар биз билгандай, балки кўпмасдир,
Балки бир одамдир ºув ва устомон   —
Замоннинг зайлига ºараб ³ар ерда
Турли ºиёфада бўлар намоён?!

Ишºилиб, ўºувчи яхши билади
Минглаб шундай шахс, шундай жонларни,
Ёзувчи уларни кўпда унутар
Мад³ этиб асосий ºа³рамонларни.

Балки шунинг учун улар со¼-омон
Китобдан-китобга кўчиб юрарлар?!
Кичкина, хушгина кўриниб кўзга,
Таъºибдан, жазодан ºочиб юрарлар?!

Мен бугун китобдан мисоллар олиб,
Атрофга, ³аётга боºмадим атай.
Балки улар кўпдир теграмизда ³ам,
Балки ³аётда ³ам яшашар шундай?!

Бу бошºа масала!
Азиз ўºувчим,
ªай таºдирни ёзманг, ºайси замонни,
Шуларга кўз-ºулоº бўлинг, илтимос,
Шулар ўлдирмасин Бош ºа³рамонни!

* * *
Йи¼ладинг-у... кулдинг.
Бўрон босилди:
Кумуш кўл юзида
ªалºди икки ой.

Йи¼ладинг-у... кулдинг.
Тинди ºуйºум сел.
Майса ўтлар расмин
Сола кетди сой.

Йи¼ладинг-у... кулдинг.
Булутлар ариб,
Майсаларга тўлди кўк,
ªушга тўлди бо¼.

Йи¼ладинг-у... кулдинг.
Кўзларингда бирдан
Яшай бошладилар
Сув ва чў¼
Иноº.

* * *
Сен кетурсан, изингдан   —
Мен боºурман жим, жим.
Менга ºолди кўзингнинг
ªаролиги тим, тим.

ªаро энди кунларим,
ªаро энди ºисматим.
Кўзим ºаро¼ида ³ам
Ёшим энди лим-лим.

3  –  Омон Матжон

Бул ºароли¼   —   тун эмас,
Юлдузларни кўзласам.
Бўрон дарагидир бу,
²авосидир дим, дим.

Келмас энди ºалдироº,
Чаºилмас энди чаºин.
Юраклар гунг кеча бу,
Йўл кўрсатур ким, ким?

Ўтди севги, ўтди дард   —
Кўчаётган ºушлардек.
Кетмоºдасан жим, жим,
ªолмоºдаман жим, жим.

АЙРИЛИª

Илк о¼оч гуллади ªримда,
Олмага ўхшатдим тусидан.
Тонгнинг кўнгли гўё ёришди
Шу учми-тўрт гулнинг исидан.

Бу о¼оч кимнидир со¼инган,
Бошига гулбаргак таºмоºда.
Са³ардан уй¼ониб, ºайгадир   —
Оё¼и учида... боºмоºда.

Тошкентда тонг отди ºачонлар,
Сен унда соатни тезлайсан.
Шошасан зангори ºутига
Чўзилиб... оº конверт излайсан.

* * *
Ме³р кўзда эмас, мен билдим, билдим,
Ме³р кўзда деган гап бир оз хато.
Кўз гўё ойна кўл   —   акс этар унда
Осмоннинг ба¼рида не бўлса пайдо.

Ме³р кўзда эмас, мен билдим, билдим,
Ме³р кўзда деган гап бир оз хато.
Кўз гўё яхмалак, сир¼анар ундан
Худди нурдек енгил то¼, водий, дарё.

Ме³р кўзда эмас, мен билдим, билдим,
Ме³р кўзда деган гап бир оз хато.
Ме³р хотирадир бизга кимдандир,
Кўз юмсак биздан ³ам шу ºолар тан³о.

Ме³р кўзда эмас дедим ва лекин
Бордир ме³р кўзда дейишда маъно.
Юракдир кўзларда акс этган асли,
Ўшандан ёру¼дир, ёру¼дир дунё!

«СЕНИ ЯХШИ КЎРАМАН»
(1983)

ХОРАЗМ РАªСИ

Давра олинг, ўйноли,
«Лазги» чалинг, ўйноли,
Ларза солинг, ўйноли,
Ўйнаб ºолинг, ўйноли!

Бу   —   навба³ор, ўйноли,
Сайради тор, ўйноли.
Ўртада, ёр, ўйноли,
Дил интизор, ўйноли!

Сабо бўлиб ўйноли,
Дарё бўлиб ўйноли,
Зиё бўлиб ўйноли,
Дунё тўлиб ўйноли!

Боºиб ³ар ён, ўйноли,
ªочсин ёмон, ўйноли,
Замон-замон, ўйноли,
Омон-омон, ўйноли!

* * *
ªўшжонов домланинг уйида
Ўрик бор яхши нав, чайир тан,
Авжи тик, савлатдор, кенг ба¼ир,
Бир шохи сал ерга ºайрилган.



37

Шу шохча ³аºида шеъримиз:
Баргидан кўп мева тугади.
Шундан у осмонга ўрламас,
Юклари заминга эгади.

Йўлакка солланган денг ўзи,
Кирганнинг ниго³ин ºилар банд,
Болалар бир сакраб тўяди,
ªўл калта ёшлар ³ам ба³раманд.

Синмасин, ўзини тутсин деб,
Домламиз уни кўп ёºлаган.
Чўп ёстиº ºўйиб сўнг сим билан
Баландроº бир шохга бо¼лаган!

Ме³рни туйди у   —   тез ўсди,
Куч инди шу нимжон шохчага.
Одамни кўтарар у бугун,
Кўрк ºўшди бу кўркам бо¼чага.

²а, бугун ул ўрик комил, чўнг,
Боºсанг кўз шуку³га тўлади.
Энди ³ув тепага тортилган
Симларни ºирºса ³ам бўлади!

КЛОД МОНЕ ЧИЗГАН МАНЗАРА

Асºад Мухторга

ªаер бу?!
Оº-кулранг бўшлиº.
Бу¼.
Туман.

Ё туз конларими?!
Балки юпºа ºор?!
Ё о³ор чапланган ºуруº холст, бўз?!
Аниº эмас. Лекин нималардир бор!

Бошºа залга ўтиб кетди ³амро³лар.
Билгим келди бу лав³ сирин, англагим.
Ўриндиººа ботдим.
Ёнимга чўкди
Чет тилда гапирган яна аллаким.

Сукутда,
    Унутиб атроф-оламни,
Идрокни ёритиб ºабатларини,
Аста ил¼ай бордим оº-кулранг сат³дан
Ажиб манзаранинг жи³атларини.

...Нафис тонг ипаги.
Титроº симоб кўл.
Ой нурин ёпинган бо¼ тинч уйºуда.
Кўлда эса акси...
Бу гўзалликни
Бир не бузмаса деб ºотдим ºўрºувда.

Йўº, йўº!
Бу ило³ий ³аё гўшасин
Рассом зап бекитган бериб ранг ўйин.
Бу шошºин одамлар, бу тезкор аср
Унга етиб бориши ºийин!

1979, Нью-Йорк, Метрополитен музейи

СЕНИ ЯХШИ КЎРАМАН

1

Сен оппоº кўйлакда
                  ºорасоч   —
Тушимда кўриндинг ёш пари
Ва бор-йўº хотирот оламим
Чекинди ру³имдан ташºари.

Ким бўлдинг? Танимни осмондан
ªуёшга нур ºилиб элатган!
Ким бўлдинг? Мудроº бу танамда
Саноºсиз дарахтлар гуллатган!

Бу сенсан, му³аббат, танидим,
Ўйлаган, кутганим, деганим.
Лекин сен, на³отки, билмадинг,
Бу   —   бир туш, уйºуда эканим?

На орзу этолмай бир бўса,
Из³орга на бир сўз узилмай,
Туш бирдан узилди...
                  Армонлар
ªолдилар ºатлари бузилмай.

Лекин сен келишга ваъда бер,
Майлига, тушимда, бир замон   —
Му³аббат, мен сени кутаман,
Кутаман, уй¼онмай ³еч ºачон!

2

Ўºий олмас бўлдим китоблар,
³арфлар кўзга аранг кўринар,

фаºат сенинг че³ранг кўринар,
сўзлар достонидан кетиб.

Чаман кезсам энди тинчим йўº,
на капалак, на ранг кўринар,
фаºат сенинг че³ранг кўринар
гуллар бўстонидан кетиб.

Оºшом кўзни юмсам ³ам шу ³ол,
кўкда ялт-юлт бир жанг кўринар,
фаºат сенинг че³ранг кўринар,
юлдуз осмонидан кетиб.

Му³аббат деб келдим дунёга,
ошиººа ер-кўк танг кўринар.
фаºат сенинг че³ранг кўринар,
дунё ³ар ёнидан кетиб.

3

Таºдир, нега ишºнинг икки юлдузин
Бир ºутлу¼ айёмда этдингу бунёд,
ªуюн, чочинларга ташладинг бизни.
Тиниº бир осмонда ºўймадинг озод?!

Таºдир, нега бизни замондош айлаб,
Бир ³аёт тузини кўргизиб ба³ам,
Бир бор тўйдирмадинг лекин дийдорга,
Уни ³ам, мени ³ам этмадинг хуррам?!

Нега бир тупроºда бериб таваллуд,
Бу жаннат диёрда бор этиб бизни,
Ер ости, ер устин ганж этдинг,

лекин
Айтишга ºўймадинг энг му³им сўзни?!

Нега бу минг йиллик номдор ша³ар   —
Ба¼ри Шарºу £арбга очиº бир макон,   —
Топиб беролмади иккимиз учун,
Ё бир йўл, ³еч ºурса, битта ошиён!!

Чаºин, камалаклар дар¼аси таºдир,
ªисматлар ºомусин битганинг ма³ал,
Аввал юракларга боº, титраб турган,
Му³аббат йўлларин равон эт аввал!

4

Кўп кезма дарахтзор бо¼лар ичинда,
Дарахтлар дил дўстинг бўлолмас сенинг.
Чорласанг келолмас, ёниб ºучолмас,
Сен фаºат менинг бўл,
                   меники,
                       менинг.

Кўп ºолма жаранг сув булоº бўйинда,
Булоº ³ам дил дўстинг бўлолмас сенинг.
ªайнашим чашмадан теран жойдандир,
Сен фаºат менинг бўл,
                   меники,
                       менинг.

Кўп титма му³аббат китобларини,
Китоблар дил дўстинг бўлолмас сенинг.
Бу ишºнинг тарихи менинг ºалбимда,
Сен фаºат менинг бўл,
                   меники,
                        менинг.

5

Турмушнинг йўри¼и боис го³ида
Кутганларинг ºилмас саховат, карам.

Шундаям орзуим ўзинг бўлгансан,
ªишдан яратганман ўзига кўклам.

Бир кунлик насиба пойида ºушлар
Ерга минг бор чумдук урсалар сарсон
Мен кутдим лабингдан бир тотишни зор,
Сўнг минг йил яшай деб масту беармон.

Кундуз   —   ³амма нурдан кўзи тўº чо¼лар
Юлдузларни ³еч ким олмас ёдига!
Сен сиё³ сочингни ёй учºунлатиб,
Кундуз ³ам туш кўрган ошиº отига...

Ким ºандай кун кўрса кўрган замон бу,
Шоирнинг ³олидан кулма, илтимос:
Хаёлдир ягона овунчи унинг,
Тириклик манбаи орзудир, холос.

6

ªуёш тонг олдида ºизарган каби,
£унчалар ºисиниб юз ёрган каби
ийманиб келасан,
очилолмайсан:
«Анавилар бор-да, ўшалар...» дейсан.

ªўлингда Зу³радан гўё бир хат бор,
гўёки Лайлидан мерос ºисмат бор,
минг йиллик ёз¼утдан ºутулолмайсан:
«Анавилар бор-да, ўшалар...» дейсан.

Азизам, юлдузлар фалакда бахтли,
инсон ўз ºалбида   —
юракда бахтли...

Сен сира ўзингни нурга солмайсан:
«Анавилар бор-да, ўшалар...» дейсан.

Гулим, «ўша»ларга ўчма-ўч очил,
Сенинг учун бугун бо¼лар бўш, очил!
Уларни ºўявер, улар ºолмаслар,
Чунки бизлар каби сева олмаслар!

7

Турналар учди,
Булутлар кўчди.
О¼очларнинг барглари
Ерлара тушди.
£амгин кўрдим сени бу кез-а,
Ба³орингни бермагил куз-а,
Табассум ºил!

Нечун ой йўºдир,
Нурга жой йўºдир.
Ёшли кўзинг бор,
Жўшºин сой йўºдир.
£амгин кўрдим сени бу кез-а,
Ёш ярашмас бу чаºмоº кўз-а,
Табассум ºил!

Жавобсиз сўзим,
Зор ўлди кўзим.
Дардинг надир, айт,
Жон тутай ўзим.
£амгин кўрдим сени бу кез-а,
£ам тушмасин бу ширин сўз-а,
Табассум ºил!

ªўз¼олсин то¼лар,
Чайºалсин бо¼лар.
ªуёш юзиндан
Йўºолсин до¼лар.
£амгин кўрдим сени бу кез-а,
До¼ ярашмас бу оппоº юз-а,
Табассум ºил!

8

Нога³он деразам чертилар.
Келган ким? Айни тонг не сазо!
...Ёзаман деб хатлар,
                   ёзмади.
Кимди у? Э, сенми, хуш сабо!

Сабожон, бор ўшал бо¼ томон,
Гулларни гапга сол таманно.
Келтиргил ифорли хабарлар,
Бор, содиº сирдошим, хуш сабо.

У бармоº текизиб жунжиккан
Муз булоº устида бўл пайдо.
Оппоºми сув ости тошлари,
Сўзлаб бер, жон дўстим, хуш сабо.

Бор! Унинг дарчасини тўсгувчи
ичковак толни эг, сол ¼ов¼а...
Оº ºо¼оз ётарми сўрида,
ўсма-чи, ºалам-чи, айт, сабо?

Фазони бўйлайди йўлдошлар,
Ер билан сўзлашар Ой, Зу³ро...
Шу яºин, сас етар бир жойдан
Менга ³еч хабар йўº, хат... сабо...

9

Со¼индим мен сени.
               Кўргим келади,
Лекин айтолмайман ³еч кимга буни.
Ша³ар ¼уж тош ўрмон. Бошимга тушган
ºуёшга талпинган о¼очнинг куни.

Со¼индим. Кун-тунлар ºатланди ºалбда
Рангин ипаклари со¼инчнинг.
                          Агар
ёйсам йўллардаги симё¼очларга
зорланиб етарди Самарºанд ºадар.

Со¼индим, жа³онда балки ³еч бир тил
³ижроним мукаммал ёзганмас ³али.
ªадим ёзмалардек ул кунлар йитди,
бир сўзингни эслаш олам тасалли...

Дарахтман. Мен миллион япро¼им билан
боºаман зор титраб сен келар кунга.
Со¼индим мен сени.
                Кўргим келади,
Лекин айтолмайман буни ³еч кимга.

10

Мумкинми,
        Мен бугун кетар чо¼ингда
Эсдаликка бирон нарса сўрасам?
Бир илинж истайди юрагим сендан,
Фаºат юпатмагил ва ичма ºасам.

Энди учрашувлар бўлмас, биламан,
Бир кунда тўрт фасл эврилмас энди.
£ийбат ºашºирлари, ³асад итлари
Энди очдан ўлинг, кетинг, бас энди...

Мумкинми, мен сендан кетар чо¼ингда
Эсдаликка бирон нарса ўтинсам?
Узун ºора сочинг кўздан узилди,
Хўпми, узун тунга ³амдард тутинсам?

Бир ўхшамас ºилиº ºилсам нога³он
£ир-¼ир ёш айланган ул кўзлар ºани?
ªани
   ул ºиш, кузнинг за³ридан зада   —
Орзу ºушларимнинг осуд маскани?

Сенга не бердимки, бу соат яниб
ªалбимга бир овунч ºилурман таъма?
Кетма деб айтишга ³аººим йўº ахир,
Хайр дейишга ³ам ºўймас бир нима...

Чунки сергак, ё¼ду, хушваºт ру³ билан
Мен туйдим, биламан, сезасан сен ³ам:
Бизни учраштирди сирли бир Шодлик,
Энди айирмоºда англаб бўлмас £ам...

Илинж шул:
        кўр таºдир ажратса ³амки,
Пин³она ºовушган икки туй¼уни,
Менинг юрагимдан узолмас асло
Сендан ёдгор ºолган нурли ºай¼уни...

11

Миллион жажжи фонус ёºди дарахтлар.
Камалак. Яшиллик Ём¼ир юз фоиз...
Имон келтиргайман аммо   —
                      бу бо¼лар
ёру¼дир бизнинг-да севгимиз боис.

²ар ё¼оч, ³ар шохни уй¼отди Наврўз,
гул билан ºитиºлаб карахт танини.
У сени кўрсатди менга.
                         Ва билдим
юрагим ºаерда жойлашганини!

О³, ба³ор! Заминнинг сўз эркинлиги!
Майсалар куйлашар кўкка ўрлашиб.
Шу буюк ºувончга жўр бўлдик биз ³ам
Лабларим лабларинг билан бирлашиб.

Умр нима ўзи?
                       Имон келтирай,
³икмат бу, ба³ордек ºисºа ва аён:
Севги ила маъсуд онларни ўйла,
асил умр шулдир. ªолгани   —   ёл¼он...

«ДАРАХТЛАР ВА ГИЁ²ЛАР КИТОБИ»
(1984)

* * *
Гарчи инсон умри фалакдан э³сон,
У бурчдир, у   —   нурга мангу э³тиёж,
Дўстим, тушларингни безасин ³ар тонг
Пушкинона шу³рат, пушкинона тож.

Шеър   —   бу ºалбимизнинг ёнмоºлик касби,
Ёзмоº-чизмоº, гарчи умум таомил.
Замона котиби бўлолсак басдир
Пушкиндек хатти рост, Пушкиндек одил.

Севги   —   кўксимизда ба³ор чалган соз,
Ул сузгин ºарашлар ру³нинг зийнати...
Аёл шаъни учун энг юксак эъзоз
Пушкин изтироби, Пушкин тийнати!

Зўр жанго³лар чўмар сукутга о¼ир,
Шоирнинг кўзлари   —   уй¼оº ¼алаён.
Элда из³ор эрк ºолмаса охир,
Пушкинона ºудрат, ўзинг сол исён.

Да³олик ³аммага ёр бўлмас, аммо
Паймонам тубинда ºолса жиндек нур,
Таºдир, сен яшашни менга эт раво
Пушкиндек элсевар, Пушкиндек ма¼рур.

НОЗИМ ²ИКМАТ ЗИНАЛАРИ

Нозим ²икмат бир гал
Тошкентга келганида нашриётга

кириши лозим бўлиб ºолди.
Лекин бинонинг янги зиналари

битмаган, ўрнига тахталар ташлаб
ºўйилган эди. Шоирнинг юраги

³ам анча чарчаб ºолган пайтлар...
Тўртинчи ºаватга уни ºўлда

кўтариб чиºдилар.

Уни элтар экан ме³рли ºўллар,
Оёºлар остида тахта лапанглаб,
Хаёллар ичрадир менинг турк о¼ам,
Хизр бобо янгли¼ ўзда нур жамлаб.

Бу зиналар гапми?!
Мовийкўз устоз
Азоб йўлларининг ўтган баридан   —
Турмалар, терговлар, ўч, разолатнинг
Турфа ºабатлари, зиналаридан.

О³, сенинг таºдиринг!
Озми жа³онда
Шоирга ºата¼он ºилгувчи турºлар?!
Озми инºилоб, деб ё озодлик деб,
Тилидан, элидан ºувилган турклар?!

ªайдаки эрксизлик, хиёнат ³оким,
Касофат миршабдир, тулкилар тўра.
Жа³оннинг жамики сотºинларига
Шоир ўт очишдан тинмайди сира.

4  –  Омон Матжон

Ўтмишдан келарми, келажакданми,
Лаънат жа³олатга!
Сенга ³ам лаънат,
Шоирнинг ºўлини тишлаган кишан,
Янгроº сўзнинг ёви   —   биººи сукунат!

Шеърият! Бардам бўл!
Юксалмоºдамиз
Сўнгсиз зиналардан! ªайтмасмиз изга!
Бизга чўзилмоºда минглаб мард ºўллар,
Юраклар эргашиб келмоºда бизга.

ªЎШИª
(Мирийга ўхшатма)

Нечун бу куз сўл¼индир,
Кўзинг ёшга тўл¼индир?
На бўл¼анин айтмасанг,
Билмадим, на бўл¼имдир!
Сен унда до¼ бўлдинг,
Мен мунда до¼ ºолдим.

Недин титрар сийналар,
Надин аччиº гиналар?
Йўлимизга ёмонлар
Сочди совуº ниналар.
Сен унда до¼ бўлдинг,
Мен мунда до¼ ºолдим.

Эй, ³уснда биринчим,
Эй, тишлари дур-инжум,
Ёл¼из сенинг ўзингсан
Бу дунёда илинжим,

Сен унда до¼ бўлдинг,
Мен мунда до¼ ºолдим.

Мен ба³ор истаюрман,
Сени зор истаюрман.
Бир ºарорга кел энди,
Мен ºарор истаюрман.
Сен унда до¼ бўлдинг,
Мен мунда до¼ ºолдим.

* * *
Дарахтлар ва гиё³ларнинг тар³и файзини
бир рисола этмоº истаб,
                    созлаб баётин,
обдан боºсам ўз умримнинг ºабатларига
мен яшабман ўшаларнинг рангин ³аётин.
²а-да!
Го³и, бўйтеракдек, дирдов ºолибман,
на гул ва на мева тугиб, ўз-ўзим билан.
Сал булутга баргларимни гизлаб тескари,
сал шамолга ºўпорилиб илдизим билан.
Го³ ўрикдек, мевамдан то ма¼зимга ºадар,
юракларга мал³ам, даво йи¼иб яшабман.
Го³ анордек, ба³орни «пов» ёниб ºаршилаб,
сал ёт назар тегса гулим тўкиб ташлабман.
Мен ток бўлдим.
Зангларимга заминдан шарбат,
баргларимга оº ºуёшдан зиёлар солдим.
²аёт барпо бўлгандаги алвон исёндан
Кўнгилларга сархуш сурур, ³аволар солдим.
Го³ шунчаки бир и³ота   —   чаºир бутазор   —
кўп йўлларни асрадим мен тўзса ºор, довул.
Го³ ошиºлар талпингувчи мажнунтол бўлдим,
го³ барханлар кўчкисини тўсган саксовул.

Ё иºлимлар кескинлашган чо¼и юртимда
юрагимга турфа ºушлар ºай¼уси тушди,
уларни ёз оловидан, ºора совуºдан
яширолдим   —   чўнг гужумлик бахти етишди.
Го³ тут бўлдим.
            Олам ипак киймаган учун
гарданимга ºайта-ºайта каллак солдилар
Го³ болалар лабида оº марварид бўлдим,
го³ кўксимни танбур учун ўйиб олдилар.
Ў³-³ў, агар санайверсам,
                    умрим шажари
бо¼лар ºаён, то¼у ºирга бойланиб кетар
ва ºуш учар юксаклардан энди боºилса,
олам яшил майсазорга айланиб кетар.
А³олиси ни³оят зич яшил салтанат   —
ялпиз, ан¼из, исмало¼у бинафша, бу¼дой...
Мавжланишим   —   денгизлардан ºолган эсдалик,
не музликлар эрингандир дардин ёргали,
Тил чиºарсам го³ еримнинг дардин ёргали,
ºатºалоºлар ºисувидан озурда жонман.
Тонгнинг тиниº дурларини тун чангалидан
Омон олиб чиººанимдан   —   покман, омонман.
Мен   —   майсаман, ºитиºлайман товонларини
болакайлар елкамда шод ўйнаган дамлар.
²а, гиё³ман   —   пойандозман барра ва юмшоº,
Тупро¼имга о¼ир ботмасин деб ºадамлар.

«ГАПЛАШАДИГАН ВАªТЛАР»
(1986)

АЁЛГА МАªТОВ

Шоирга йўл бўлсин, сизни чизай деб
бўёº ºуюлтириб турар рассомлар!
Мукаммал ³уснингиз ё¼дуси учун
ой ³ам навбатчилик ºилар оºшомлар!

Шоирга йўл бўлсин!
                 Куйлай деб сизни,
бастакорлар юрар ёºа чоº, тажанг:
торни темирчига топширворгудек,
³ар жаранг устида ºилиб неча жанг.

Эъзозингиз буюк!
             Саркарда Бобур,
жувонмард ру³лари бўл¼ай зиёда,
ºўшинда биргина от ºолса, шунга
сизни ўтºазгандир,
              ºолиб пиёда...

Шоирга йўл бўлсин!
                 Сиздаги талъат,
нозиклик кимларни ўйга солмаган?!
Оººуш сувдан чиºмай, таранавериб,
Бежиз бир оёºда ухлаб ºолмаган!

Сиздай ясанмоºни истаб, ºиш битмай,
из³орга лаб жуфтлаб ³ар бир куртаги,

ўриклар чиºдилар   —   бир тонг тўла гул,
Нур кийди жамики бо¼лар юртдаги.

Шоирга йўл бўлсин, кечикди шоир
бу инжа раºобат, нурли талошга:
²а, бизга ³еч юмуш ºолмабди энди
Сизни жуда ºаттиº севишдан бошºа!

СЕНА БЎЙИДА ªУШ БОЗОРИ

Эйфель ºовур¼аси бўйлаб,
Лифтлар ¼уж-¼уж ¼имирлар,
Сена суви тўрга тушган
Балиºлардек жимирлар.

Мундоº боºсанг, Эйфель ажиб
Жимжимадор тўрºовоº   —
Одам унда баландлар-у,
Учиб кетолмас бироº.

Пастда дарё ёºасида
ªуш бозори растаси   —
Сайроºининг минг тури бор,
ªафаснинг минг дастаси.

Бир ён кўча, бир ён дара   —
Эркин-ошºин оºади.
ªафаслардан митти кўзлар   —
Жуфт умидлар боºади.

Баъзи ºушлар сайраб-сакраб,
Тортса агар эътибор,
Баъзилари ºунишган, жим,
Ўз ³олидан этиб ор.

ªуш бозорин кезган киши
Бир ³икматни кўп эслар:
ªушлар учун ³амма ерда
Бир хил экан ºафаслар...

ОªШОМ. ГАВЖУМ ПАРИЖ

Ярим тун.
        Парижда беуйºу кезиб,
Гавжум бир ³аётни кўрдим нога³он,
Гўё минг-минг рангли чироºлар тизиб,
Кўкдан ерга тушган эди ªа³кашон.

Томоша, базмга шошилган олам
Парижни пойитахт этмиш чамаси.
Кун бўйи нурланган мавжларин бу дам
Кўчаларга солмиш Сена дарёси.

Бешарм фильмлар, ша³ват гуллари
ªадамга, кўзларга зўрлик ºилади,
Катта бир ша³арнинг да³а-йўллари
Гўё ³аё учун торлик ºилади.

²еч тўй, ³еч анжуман бўлмас бе³уда,
Нега парижликлар бедор бу чо¼лар?!
Билсам, асил Париж ³али уйºуда,
Бу юрганлар эса   —   бе¼ам сайё³лар...

Не деб изо³лашни билмадим буни,
Лол кездим мен Париж кечаларида:
ªизиº-да, ўз халºи уриб уйºуни,
Бошºалар сайр этса кўчаларида...

СЕНДАН ХАБАР КЕЛТИРСА

Сендан хабар келтирса
Мен ўпардим шамолни,
Йўº бўлса ³ам лаблари,
Йўº бўлса ³ам гаплари.

Сендан хабар келтирса
Амударё, Сирдарё,
Дердим, азиз диёрда
Менинг ºўш бахтим бор-да!

Сендан хабар келтирса
Тилло патли ºушчалар,
Ишº ёд айлагусим,
Зўр ºанот айлагусим!

Сендан хабар келтирса,
Агар душмани, ёвим.
Тил сўзга келмас бўлур,
Гул бизга келмас бўлур.

Аммо орзуларимдан
Туннинг умри ºисºадир,
Кўкка юлдуз ºайтар,
Осмона изим ºайтар!

«МИНГ БИР Ё£ДУ»
(1989)

МИНГ БИР Ё£ДУ

Маърифий достон ёки
«Хамса»дан битиклар

(достондан парча)

Олам муттасил айланиб, ўзини
янгилаб турибди, лекин жуда кўп савол

ва муаммолари ўша-ўша.
Буюк бобомиз ўзининг улу¼вор ижоди   —
тарихимизнинг, маданиятимизнинг, жа³он

адабиётининг гултожи бўлган буюк 
«Хамса»сида бу жумбоºларнинг деярли

барчасига аниº ва лўнда жавобни беш юз йил 
бурун тайёр ºилиб ºўйибди. Биз учун

яратилган бу асарга   —   бу нурли меросга 
ºонуний ворислик ¼урури билан

ºарашимиз зарур.

Айрим бир киши «Хамса»ни тўлалигича ил¼аб-
уйºаб олиши ºийин. Бу кўпчилик ме³натини, 

уй¼ун идрокни талаб ºиладиган иш!
²ар бир авлод бу борада ўз фаоллигини 

кўрсатиши керак.

Ушбу ёдгорликка мурожаат ºилар
эканман, менинг маºсадим битта: шавкатли 
бобомизнинг минг бир хислати   —   минг бир 
ё¼дули бу асарини ташвиº-тар¼иб ºилмоº
ва ило³ий истеъдод эгасига яна бир бор

таъзим ºилмоºдир.

Муаллиф

БУ ОЛИЙ ФАЗИЛАТЛИ ОДАМ КИМ?
ªаердан тушяпти бу нур!
Ким ºаратяпти уни кўзимизга?!
Ў³-³ў! Бу нажиб ранглар-чи?!
Бу   —   аввал тарихимиздан хабар!
Бу   —   маданиятимизнинг ойинаи жа³онномаси!
Ваºт ўйинларидан,
Зулмат довонларидан,
Жа³олат деворларидан ўтибон,
бизни топди   —
Пешонамизда акс этди!
Ё¼ду   —   бизники!
Бир-биримизга яхшироº, яºиндан ºарайлик:
²аммамиз шу ёºтилик элчиларимиз,
²аммамиз шу нур фарзандлари!
Лекин... нега мунча бегонасираймиз?!
Нега мунча нифоº, низо, надомат, нола,

носо¼лом назар?
Толеимизда Нур борлигини билмаганимиз

учунми?
Лоºайд, жо³ил ¼офиллик учунми?..
Келинг, бу шафаº тарамлари бўйлаб кетайлик.
ªўлингизни беринг, кафтингизни!
Инсон панжаси   —   унинг кичкина ºуёши!
ªаю «Хамса»ким, ма³зани дурри ноб,
ªаю панжаким, панжаи офтоб!

ЮРАКЛАРНИ ЙЎЛГА, ЯНГИЛИККА УНДОВЧИ
«Туртки»нинг туб манбалари не?!
Юракнинг ило³ий нурга Интилишини,
Хо³ишни нима ту¼диради?!
Бу   —   элнинг бахт, олий маºсад сари
интилишидан пайдо бўлган ºудратли о³анрабо!
Бу умрнинг ўз мангу мусиºасига интилиши!



59

Гул атрини сабо шиддати маш³ур этди.
²аракат   —   ºўрºинчни, ³адикни енгувчи!
Истабон, эй хаста Навоий, наво,
Бўйла сафарга ºилур эрсанг ³аво,
Йўл ёмонли¼у яхшисидан ема ¼ам,
Бисмилло³ дегил-у, ºўй¼ил ºадам!

БАРЧА АСРЛАР МАЪРИФАТЧИСИ
юрагига унинг байтлари заррабинидан

ºарашга журъат этдим:
Шуълага интилганларни табриклайман!
Китобни вараºлаш ³али ³ечдир!
Ундан марварид дона топмоº...
Бошºаларга бунинг хабарини бермоº

маърифатдир.
Ўтмишда ўзини шамга урган парвона   —

ªА²РАМОН эди!
О³, баъзан нур парвоналари Жа³олат,

Бирºолипчилик, Яккафикрчилик
ва ³.к.ларнинг

Ялтироº шишасига урилиб ўлдилар.
Оламни ёритган ºуёш,
³ар бир одам юрагига ³ам рўшнолик бер-да!
Ба³ор, оламни уй¼отдинг,
Уй¼оºларнинг-да бошини сила, энди!
Маърифат   —   донолар иттифоºи!
Каъбаки, оламнинг ўлуб ºибласи,
ªадри йўº андоºки кўнгул каъбаси.

ЭЛДЎСТЛИК ТАР£ИБОТЧИСИ ºатъий:
Дунё забтига ³ар ºандай интилиш   —   зобитлик!
Элдўстлик   —   ўз миллатинг сахо нурларидан
ўзга эллар кўзига, кафтига сурмоº!
Эвазига ³ам шуни кутмоº!

Де³лавий, Низомий, Жомий!
Устозлар каломида барча миллатларга сабоº

бўлувчи куч бор, хислат бор!
Йигирманчи асрнинг барча устомон

босºинчиларига
ахлоº дарси билан бу байт:
Бўлмади бир мулк сари кинахо³,
Ким бу до¼и чекмади ул ён сипо³!

ЭРКИН МУБО²АСА, ТЕНГ МУСОБАªА
ТАРАФДОРИ

ўз «Хамса»сини олам маданиятига кўзгу этди:
«Хамса»   —   ўзбек халºининг нурзиё юраги!
Бу   —   оламни ўзида акс эттирган,
сўнг оламга шуъла йўллаган ойина!
Бошºа миллатлар ³аётида юз берган
³ар бир чаºин, ёлºиндан
ру³ олувчи, янада равшан тортувчи кўзгу!
Устоз ўз ³амкасбларини, келар шогирдларини
ўз халºи бошидаги тожни янада порлатувчи
дурдоналар яратишга чорлайди:
Форси эл тапти чу хурсандлиº,
Турк да¼и топса берумандлиº...

ШОИР   —   ЎЗ ОНА ТИЛИНИНГ ДОНОРИ!
Шоир ўз жон сўзини меросдан,
тарихдан, ўтганлардан олади.
Замонавий тил шева-ла³жаларидан йи¼ади   —
Тиниº мезон, сезгир тарозу билан ўлчаб!
²аракатдаги оламни одам тўлиº идрок этолмайди,
уни сўз сувратлантириши мумкин!
Фалакдан шундай очил сўз сўраки,

унинг нури, ºудрати
элга улашганда зарра камаймасин:
Ранг камолати, маъно мужассамлиги,

ишлатилиш ўрни, маºсади,
Юки, уч-тўрт маънони си¼дира олиши,

ишорат ºуввати,
тарихийлиги, нафислиги...
Асрни ³ам, ла³зани ³ам си¼дириши...
Сўзимиз мавºеи Она тилимиз учун нурли мавºе!
Тенгрики, инсонни ºилиб ганжи роз,
Сўз била ³айвондин анга имтиёз.

ОНА ТИЛИНИ МИЛЛАТНИНГ БОШ
ИЛИНЖИ БИЛГАН ТИЛШУНОС!

Изтиробларимиз из³ори, борлигимиз тимсоли,
келажакдан умидимиз   —   Она тилимиз!
То¼ салобатини то¼ довонларига чиººан билади!
Гулларни бир-биридан ме³рли одам

фарº эта олар!
Ўзга бо¼ларнинг ифорини элчи хабаридан

тўйиб бўлмас!
Халºнинг тили ўз ери, ўлкаси табиатининг

³ам ту¼инди¼и
Табиати камба¼аллаша бошладими, тилига

³ам офат яºин!
Ўзбекистон!
Улу¼ дарёлар, то¼лар, ºирлар,
бо¼у ўрмонлар, са³рою гулзорлар диёри!
Азал бой ³айвонот ва набобот дунёси!
Сенинг биргина гулларинг номини
тўла санай билган одамга ³ам таъзим ºиламан!
Беш юз йил буруноº ўзбек тилини буюк бобом
жа³он маºомига чиºариб ºўйди-ку!
Бу тилда фахр ва ¼урур билан

мукаммал гаплашди-ку!   —
Бошºа тилларга ³ам э³тиромини из³ор

этган ³олда!

Ибтидоий анъаналарни четлаб,
ўз тилида битди-ку «Хамса»ни!
Назм бийик маснадида ўлтуриб,
Олима назм а³ли туман минг туриб,
Базмда шо³она ясаб созу барг,
Бошим узра эгри ºўюб нимтарк,

(н.  —  б о ш  к и й и м и)
Турк суруди била солиб ºўлум,
ªилсам анда: «²ай тулугим, ³ай тулум!»

ТУРОНЗАМИННИНГ СИПО²ДОРИ
эл да³осининг минг бир булоº дер!
Минг бир булоº   —   минг бир кўзгу:
Ўзи не бир ташна лабларга оби³аёт.
Ўзи не-не нафасларнинг
тириклигига гуво³, ойина.
Кўзгу, миръот   —
²аº олдида ўзлукни кўрсатувчи!
Халº эртаклари,
Халº ºа³рамонлари,
Халºнинг изтиробкашлари   —
халºнинг келажакка йўллаган нажот элчилари!
Элим, беш кунингни эмас,
Куррадаги беш ºитъага ³амроз ³аётингни ўйла!
Бу анжуманда боº — биров олдда, биров ортда,
Биров чапда ва ...
Ўнгда туркинавоз уруб достон,
ªўз¼алиб ³ар навода Туркистон!

ОЛИЙ ªАДР ДУРЛАР ИЖОДКОРИ,
ШЕЪР ²ОМИЙСИ

шеърни тирик жондек улу¼лар!
Сўзга баланд мавºеъ берувчи аъмол шеърдир!
Тилни тиниºлик текширувидан ўтказувчи   —

шеърдир!

Нафосатни давр ºо¼озларига му³рловчи ³ам!
Энг муºаддас достонларни
омон саºлаб ºолган ³ам у!
Шеър   —   ºўшиººа   —   маъно,
Шеър   —   ошиººа   —   ³ужжат!
Ислом ўз Бош китобини
шеърда битди...
Неча замонлар туркий халºнинг Бош сўзи   —
«Хамса» мисолида
Асосий ºонуни бўлиб келди!
Назм анга гулшанда очилмо¼ли¼и,
Наср ºаро ерга сочилмо¼ли¼и
Бўлмаса эъжоз маºомида назм,

(э.   —   м ў ъж и з а к о р л и к)
Бўлмас эрди тангри каломида назм,
Сўз аро ёл¼он каби йўº нописанд,
Айлар анинг назмини доно писанд.

ИЛО²ИЙ СЕЗГИЛАРИ УЙ£Оª КИШИ
Оламнинг Катта сари ³ам, Кичик томон ³ам
Чексизлигини англар!
²ар иккаласини тан олган киши
²ар икковини ³ам асрашга мойил бўлар:
Дарахт
ўз баргчалари орºали гаплашади ªуёш билан!
Замин билан энг нозик томирлари орºали!
Ким бу гулистонким эрур бу жа³он,
Балки жа³оне гул ичида ни³он.
Ким улу¼роº, анга хизмат керак,
Улки кичикроº, анга шафºат керак.

ЎЗ СИ£ИНЧИ БОР ОДАМ!
Инсон умрининг бош маъноси эътиºодидир!
Истеъдод эгаси!

Сен ºўриºхонанинг тождор турнаси бўлма,
юртингга ба³ор ё куз хабарчиси бўл...
²аёт эътиºодли кишилар билан маъноли,
Юрт эътиºодли кишилар билан файзли,
ªуруº мансаб, кунлик ризº, таъма

кўйида ºолганлар
Ўз ºорин давлатининг элчилари, холос...
Рўзи чун мунча фусунсозлиº,

(ф.   —   н а й р а н г б о з л и к)
Мансаб учун мунча да¼абозлиº.

(д.   —   ³ и й л а к о р л и к)
Бул эрур барча ёмондин ёмон,
Кимки йўº андин ёмон, андин ёмон.

ОТА БИЛАН ОНАНИНГ ЖОНКУЯРИ
ўз фарзандлик бурчини, оила бошлиºларига

³урматини
Юртига бўлган ме³р билан бо¼лайди.
Бунда узилиш бўлса,
унда бузилиш юз берар.
Буни ўзингга ого³маºоми ºил.
Келар авлодингнинг, халºингнинг
омон ва муºаддас ºолишингнинг ушбу
олтин ºоидаларини бажармоººа унна:
Бошни фидо айла ато ºоши¼а,
Жисмни ºил садºа ано боши¼а.
Лекки жа³онин¼а тиларсан физо,
²осил эт ушбу иккисидин ризо.
Тун-кунингга айлагил нур фош,
Бирисин ой айла, бирисин ºуёш.

МУ²АББАТНИНГ БЕДОР КУЙЧИСИ
ўз афсунгар тили билан эътироф этади:
Парвоз ша³дини унга Ишº берган!

«Хамса»нинг биринчи муаллифи ³ам му³аббатдир!
Олис висол, ёнма-ён ³ижрон   —
севгининг абадий сувратлари.
ªодирлик туй¼уси ³ам му³аббатдан!
Балки бу оламнинг ижодкори,
муаллифи ³ам Ишºдир!
Бўлмаса ишº, икки жа³он бўлмасун,
Икки жа³он демаки, жон бўлмасун.
Ишº ул танки, анинг жони йўº,
²уснни нетсун кишиким они йўº...

ОШИªЛАР САРДОРИ
Мажнунни ўзидан ºиёс   —   куйлайди.
Фар³одни ўзидан ºиёс   —   улу¼лайди.
Ба³ромни ³ам ўзидан ºиёс   —   таърифлайди.
Дунё халºларининг
жами ºа³рамон ошиºлари
бир байроº остига йи¼илса,
яхши ºўшин бўлар эди
дунёни камалакдек янгилаш учун!
Ошиº они билки, эрур дарднок,
²ам тили, ³ам кўзию ³ам кўнгли пок.
Ким бу сифат ишºда ма¼луб эрур,
²ар неки андин келур, ул хўб эрур.

ЗАМОН МУАММОЛАРИДАН ЛОЛ ЗОТ:
Чархнинг каж ўйинларига иноº жамоат билан,
Турмуш кўз бойловига ёру вафодор билан,
Даврон дами-тааддисига ³ушёр ³амкасаба билан,
бас келиш, жавоб бериш мумкин!
Тенгºурингнинг, шогирдингнинг
Ёки устозингнинг янги бир ишидан:
«Кўнглум аро да¼да¼а солди ³авас!»
«Ўзни бийиклар ипига бо¼ладим!»

5  –  Омон Матжон

деб хитоб ºила олмоº на бахт!
Савругулу лола харидори бор,
Леки ўтуннинг до¼и бозори бор,
Фард киши даврда топмас наво, (ф.   —   ё л ¼ и з)
Ёл¼уз о¼очдан ким топмиш наво?!

ТЎ£РИ СЎЗ МИРЗА, ТИК ªАЛАМ КОТИБ:
ким айтди, мундин сўнг донолар иззатда,
жо³иллар хор яшайди, деб!
Ким айтди   —   ихтирони ³амма шод кутаман, деб!
Ким айтди   —   адолатпарвар энди омонлик кўрар,

деб!
Бошингга нималар келади-ю, бошинг нимадан

кетади, бил!
Баъзи катталарнинг «рост» сўзини тафтиш эта

кўр-чи?!
Хонумонинг тафтишга тушади, жонинг...
Ул кишиким тузлук эрур шон анга,

(т.   —   т ў ¼ р и л и к)
Душман эрур гардиши даврон анга.
Кимки бу давронда ºилур ростлиº,
Йўºдир иши ¼айри каму костлиº. (к.   —   н у º с о н)

ЎЗЛИГИНИ, КАЙФИЯТИНИ АЁН
ЭТА БИЛГАН КИШИ
Имкон, Эрк, Бурч ³уºуºини талаб этади.
Мола одамлар бошини эмас,
Уру¼лар тушадиган майдонни текисласин!
Ўзни кўрсатиш имкони
³аммага тенг берилсин!
Лекин ўзини кўрсатганларнинг имкони
³амма билан баравар ºилиб ºўйилмасин-да!
Замон де³ºонига ³аºиºат уру¼ини экишга
ва унинг мевасини олишга кўмак бер!

Моласиз, ул тухмки, де³ºон сочар,
Сувни тенг ичмас, неча яксон ичар.
Неча зарурат ичра ºол¼он чо¼и,
Чин демас эрсанг, дема ёл¼он до¼и.

ИЛМСИЗЛАРДАН ЗОР ЧЕККАН АЛЛОМА
айтадиларки,
Замон тескари эврилган замонда
Илмлик ўз бошига.
Илмсизлар эл бошига кулфатлар солади.
Чала олимлар ул-бул билганларини ³ам
жо³ил сардорлар хизматига ºўядилар.
Ёшлар илмга ме³рсиз,
Дунё шундоº ºурилган экан-да, дерлар.
Зулм дурар ушубки бир нотовон
Илм тилаб, ша³ридин ўлса равон.
Бўйла ¼аму ме³натки даврон чекиб,
Ўну ўн беш йил югуриб, жон чекиб,
Илмни ким воситаи жо³ этар, (ж.   —   м а рт а б а)
Ўзинию халºини гумроº этар.

ИЛМУ АМАЛ ТАРАФДОРИ
бу неъматлар уй¼унлигини ёºлайди.
Чин олим бошºалар хаёл этмаган жойларда
са³о ва имкон эшикларини кўра олади.
Очиш, кириш   —   одамларга ³авола!
ªо¼озга ёзилгани эмас,
аºлга битилиб, амални   —
юракни жунбишга солгани   —   илм!
Олим агар ºатъий амал айласа,
Илми¼а шойиста амал айласа,
Они шараф гав³арининг кони бил,
Гав³ари кон, ³ар не десанг, они бил.

МАЪНАВИЯТДА ОЛИЙМАРТАБАЛИ ИНСОН
Мартаба эгаларини маънавият шиор этишга

чаºирди.
Кимнингдир пинжида буйруº бажарадиган

йиртºичларга эмас
а³ли дониш, а³ли заковатга жой бўлсин!
(Искандар маºомини ºўллаб)
Аммо кўп замонлар бунинг акси эврила берди.
Оºибат эл, бир кун, бир ой эмас,
Асрлар фаровонли¼ топмай ўта берди.
Разл¼а рифъат, билим а³ли¼а ранж.

(р и ф ъ ат   —   ю к с а к  м а рт а б а).
То¼ узра хорову ер остида ганж.
Кушки, бо¼ир ёрмоº ўлуб ком анга,
Шо³ илиги устида фом анга. (ф.   —   к ў р и н иш).

ªИЛНИ ªИРª ЁРГАН КИШИ
бир ³икмат айтса,
ºирº маъно чиºаради.
Аммо бирон-бир усулни, тажрибани
Ўзгалар изо³и билан такрорлаб,
Билимдонлик даъво ºилганлар ºанча!
Овлоºда ётган тош ёзувни чўпон ³ар кун кўрар.
Аммо шу тошда, худди шу тошда ўзини,
элини, оламни ³алокатдан саºлаб ºолувчи
Сирли кашфиёт битилганига иши бўлмас!
Аммо айбли нарсани кўришга кўпчилик уста.
Айб кўзи чунки бўлур тез бин,
За³р кўрар, гарчи эрур ангубин. (а.   —   а с а л).

ОЛАМШУМУЛ ИДРОК ЭГАСИ
ўз маслакдошлари шаънини юксак тутади.
Илм   —   табиатнинг инсонга энг олий э³сони,
бу э³сон унга фалакка тикилмоººа журъат берди.

Ерни ўрганмоººа ра¼бат,
Келажакни ўйлашга сурур ато этди.
Олимлар   —   жамият умиди, таянчи, хазинаси...
А³ли донишга тош отувчилар кимлар?
Бой амалдор билан олим ³аммомда учрашдилар.
Бой олимга пичинг отди: «²аммомда

³амма тенг!»
Олим: «Сенинг бойлигинг ташºарида ºолди,

меники ўзим билан!..»
Кимки фалак сари отар тошини,
Тош ила озурда ºилар бошини.

ДАВЛАТ ИШЛАРИДАН ХАБАРДОР ЗОТ
муассасалар амалдорлари кирдикорларидан
Риёзат чекади, кўнгли озурда, ºўли ишдан

совиган.
Аъёнларни шо³ «сайлагач»,
амалдору ижрочиларни аъёнлар «сайлагач»,
булар, ўз навбатида, зулм учун
халºни «сайлагач»,
халº нимани сайлайди?!
Аввал эрур котиби дорул ºазо,

(д.º.   —   º о з и х о н а)
Иш анга ношаъри¼а бермак ризо.
Сўнг¼иси муфтийи ³иял пеша бил.

(³.— ³ и й л а л а р)
²ийла била макр анга андеша бил.

ªЎШИБ ЁЗИШЛАРНИНГ ДУШМАНИ
(1484 йилда)

бу жиноятлар бари бечора халº ³исобидан,
ме³натчи шўрлик улушидан бўлаётганини айтади.
ªўшиб ёзишнинг усталари хазинадан бир не

ундирмоº учун,

Исо пай¼амбар устидан ³ам «ºўшиб» ёзди:
«Тўººиз ³арами   —   тўººиз хотини бор!»
Аслида ул бечоранинг уйланмай ўтганини эл

билади.
Дўстга ша³ молини сотиб ну³уфт,

(н.   —   б е р к и т и б)
Барча ўн олтунни бир олтун¼а муфт,

(м.   —   т е к и н)
Сархат этиб бирга бешу ўн раºам,
Ким ³аº онинг илгини ºил¼ай ºалам!
(Бу ерда: ºўли ºаламдек кесилсин!)

²АММА НАРСА ИНСОН УЧУН ДЕГАН
шиорни ўрта асрдаёº байроº этган шоир!
£амгин мажнунтолдан куй,
Киприклар сузилишидан ¼азал,
Булоº сўºмо¼идан достон уºа олган шоир!
²амма нарса инсон учун!
Уруш, ºир¼ин, фитна, ºурол, ¼азаб, кин,

босºинчилар...
Ер пешонасидан сидириб ташланг

бу ¼уборларни...
Инсон яшай олиши мумкин бўлган
бўлак сайёра борми осмонда кўз-хаёл
ил¼айдиган жойларда! Йўº!
Ер   —   ёл¼из!
Одам нега бу ёл¼изликни тан олишни

истамайди?!
ªутºаришидан умид ºиладими

кимнингдир осмондан тушиб!
Умид йўº! Йўº! Йўº!
Фаºат шу ер берилган инсон учун!

Фаºат шу ер берилган инсон учун! Вассалом!
Бул чаман ўлмо¼ида мавжуд анга,
Бор эди ИНСОН ГУЛИ маºсуд анга.
Маъдани инсон гу³ари сўз дурур,
Гулшани одам самари сўз дурур!

ХАЛªИ ТАªДИРИНИ ЎЙЛАГАН ИНСОН
ўтмиш замонларда
пай¼амбар, валий нисбалари ила улу¼ланган!
Ўзининг шахсий орому нашъаси учун,
Яºинларининг манфаати учун,
келгинди-босºинчи ³укмдорларга ой кўриниш учун
озми ўз халºини азоб-уºубатларга,
камситиш ва та³ºирларга,
тазйиº ва чекловларга чидашга, чидашга
минг усул билан мажбур этганлар?!
Озми?! Озми?! Озми?!
²ар миллат ўз ерида, ўзи хо³лаган,
ºулай ва ºойим бўлган,
бола-чаºасига ³ам
мерос, ºонун-ºоида ºилиб ºолдириши мумкин

бўлган
²аёт, Шароит, Тузум, Тартибни
Танлашга, Ўрнатишга ва Яшашга ²аºли!
«Халºим!» деб ¼урур билан хитоб ºила

олган ³ар ким,
«Халºим!» деб йи¼лай ³ам била олсин.
Халºига шу жи³атдан ёрдамчи,
Одами, фарзанди, вориси бўлмо¼и керак!
Аммо «Халºим, миллатим», деб айта

олмаган одам ³али одам эмас:
Одамий эрсанг, демагил одами,
Ониким, йўº халº ¼амидин ¼ами!



72

ФАЛАК ЯНГИЛАНИШЛАРИ МУБОШИРИ
Чарх айланишида бир адолат боридан

далолат берар,
яхши-ёмон томонларини фарºлаш бизда ºолган:
Нега табиат ³амма нарсани алмашинишга

мажбур этади?!
Нега го³ кунни осмонга кўтаради, го³ тунни?
Нега тўрт фаслни, йилни, асрни

мутассил янгилайди, ºайта ºуради?
Денгизни булутдан элаб янгилайди?
Одамни фарзандлари ºонидан

¼алвирак ºилиб янгилайди?
Тугун очади   —   янги тугунни кўрсатиш учун!
Шу улу¼ ³аракатнинг онгли иштирокчиси,

одам, тушун,
нега уфº икки жойидан тугун: Шом ва Тонг!
Кўрмак ила фа³м ºилур барча эл,
Ким нега бо¼лабдур икки ерда бел?
ªани жа³ондовари Чингизхон,
ªани жа³он хони Темур Кўрагон?

ШО²ОНА СИФАТЛАР ЭГАСИ   —
камтарликнинг ºули.

Гўё ³еч кимга эътироз айтолмасдай...
Аммо ºўшин-яроº йи¼моºдан тинмай,
ўзгалар ерига тўймас назар билан боºиб,
майда-кичик халºларни
минг найранг билан топтаб, чегарасига олиб,
пинжидан чиºармай, зулукдек сўрган
тўймас босºинчиларга нафрати бени³оя чексиз!
Искандарнинг сўнгги, фоже соатларининг

тасвири:
У ўзи забт этган ерларидан тез кетди   —
тобутдан бўш ºўлини чиºариб,

намойишкорона:

Жисмида жон йўº, бу макондин борур,
Холи илик бирла жа³ондин борур.

(х. и.   —   б ўш  º ў л)
Кимки, жа³он мулки ³авасдир, анга
Ушбу илик тажриба басдир анга!

²АЛОЛ ИМОН, ²УШЁР АªЛ ЭГАСИ
Майхўр-ичкиликбозликлардан нафратланади.
Жа³олат ва ¼афлат балчи¼ига ботган бу сиёºлар
покдомон кишиларга тахирлик ºилиб

суйкансалар,
покиза булоºларга чўчºалар келиб тумшуº

тиººандек жирканади!
Бадтарин мастликка тушган
Кажтабъ бир шоирнинг кўзига эса
Ўзининг бемаъни ва мужмал барча айтимлари
Се³р дунёси бўлиб кўринади.
Масту довдир ошиºнинг кўзига золнинг ºизи   —

³урлиºо!
Бахтсиз ота кайфда ўз ў¼лини ўлдириб

шодланади.
Бодага кўргузса киши хиралиº,
Аºл чиро¼ига берур тиралиº. (т.   —   º о р а й иш)
Буки майи жа³л ичасен бе³исоб,
Бўл¼уси бир кун сенга бу э³тисоб.

(э.   —   ³ и с о б - к и т о б)

ОДИЛ СЎЗ, ЎТКИР КАТХУДО дашном беради:
Эй, ўз ³олингни билмай, катталиº ºилувчи кимса!
Эй, тинмай шо³ номидан сўзловчи такаббур тўра!
Тегрангга хушомадгўй, таъмагир шахсларни

тўплаб,
мансаб, обрў, эътибор талаб ºиласан элу

давлатдан!

Бу мукофотни ³еч тузук замонда на шо³
на давлат беради.

Бу   —   тегишли улуш ё ³аº эмас,
бу   —   ³ар кимга эл берадиган маънавий ба³о-ку!
Хосаки бир жо³или дуни табо³,

(д.т.   —   п а с т ,  б у з у º)
Жа³ду жид этгай талаб ўзига жо³.

(ж о ³   —   м а н с а б)
Неча лаванд олдида барча нажис,

(л.   —   я л º о в, н.   —   иф л о с)
Бирида не аºлу не идроку ³ис.
Эйки хароб этти такаббур сени,
Солди такаббурга тасаввур сени.
Арзи ³унар бўлса йигитлар иши,
ªилса аъён ўз ³унарин ³ар киши!

ДОНИШМАНД МУАЛЛИМ
суюкли шогирдларига умрнинг ба³ори ва кузию
булар орасидаги шиддатли фарºни ўºитади:
Эй, кузда ялан¼оч асирдек дийдираб турган

дарахт,
сен эмасмидинг ба³орда
гуллар сачратган яшил мушакбоз?!
Сен эмасмидинг беба³о ¼унчаларингни
келди-кетди еллар йўлига шошилиб очган?!
На тонг байроº кўтарса сафга турдинг,
на жон ³алак шомнинг ³олидан хабар топдинг...
Йигитлик деган нодир инъомга
Шу бўлдими топган жавобинг?!
Кимки йигитликда сарафроздир,

(с. — б а л а н д ,  ш о д)
Буки бошин ерга ºўяр оздир.
Андаки ºилмоº керак иш, ºилмадим,
Иш ºила олмас кунини билмадим.

О³ки умр ўтди жа³олат била,
ªолдим ўлум ваºти хижолат била.
Ваºт каму, йўл узуну май аччи¼,
Асру ºати¼ ³ол етибдур, ºати¼... (а.   —   ¼ о я т)

ИНТИЗОМ УЙИНИНГ ОЛИЙ ТАБИАТЛИ
О£АСИ

аºл эгасини ³ам, тийиºсиз ³ислар
жиннисини ³ам,

куч эгасини ³ам, ³уºуºли амалдорларни ³ам
ого³ этади:

ªилма улус ирзу иёлига ºасд,
(и. и.   —   н о м у с ,  о и л а)

Айлама эл жонию моли¼а ºасд.

ЮРТИ БИЛАН ФАХР ЭТУВЧИ БО£БОН
ўз ша³рининг гулларини шунча таърифлар:
Гуллари навини не де   —   онча гул,
Онча не гулки санай ол¼онча гул...
Са³нида бир гул чиºориб бир йи¼оч,
²ар гулнинг атри бориб бир йи¼оч...

АДОЛАТ МАРТАБАЛИ ²АКАМ
Шодлик мавºесининг юз ºоидаси бор,
шулардан биринчиси Адолат!
Адолат шо³нинг кўнглига кирсагина
Элнинг ичига кира олади.
Шо³ «Адолат!» деб бир айтса,
Элдан эллик акс садо «Садоºат!» бўлади.
Адлнинг бир ºоидасига
                  амал этмак
диннинг юз ºоидасини бажаргандан афзал:
Буки эрур адл¼а андин баланд,
Дин до¼и юз ºоидаи дил писанд.

Адл ила олам юзин обод ºил,
Хулº ила олам элини шод ºил.

ХАЛªПАРВАР СИЙМО хўрланган бир
бечоранинг

арзи баёни чўзилганини айб билмайди:
Арзни сабр билан тингламаганнинг аºли ºисºа!
Барчани тенг тутишнинг ºоидаси бошºа,
яхши-ёмонга тенг ºарашнинг маъноси бўлак!
Ўлган бировни ºай¼уриш
ўзгаларни ўлдириш ³исобига бўлмасин!
Яхши-ёмонга чу тенг ўлди карам,
Бўлди ёмонга кўп-у, яхши¼а кам.

БЕКОРЧИ МАШВАРАТ   —   МАЖЛИС, УЗУН
ВАЪЗХОНЛИКЛАР ЁВИ
даврада ба³с, ºарама-ºарши фикрни
очиº мубо³асани ёмон демайди.
Чўзилиб кетганини айблайди, самарасизлигини,
Бундан элга не натижа деб ўйлайди.
Бўлма маълул, ўлса кенгашда талош,
Асру узун до¼и керакмас кенгаш.

ОШКОРАЛИК, ЭРКИН ФИКРЛАШ
ТАРАФДОРИ

Шо³ларни ўз фикрларига эл фикрини
солиштириб кўриб,

Сўнг ³укм чиºаришга чаºиради!
Акси бўлса, элнинг тилига, дилига,
эркига, ºўлига кишан тушгани.
Одам битта ота-онанинг фарзанди,
Лекин у умрида ўнлаб шо³ларни кўрар!
Аммо шо³ ³ам, фуºаро ³ам эл фарзанди-ку?!
Эл фарзанди бўлиш   —

элнинг орзуларини ўзига падар ºилиш!

Айлама ўз раъйингга кўп эътиºод,
Муътамад раъйидин иста кушод.

(м.   —   иш о н ч)
Шо³ки раъйини кўп этти писанд,
Раъй кўрар эл тилига солди банд.

ДАВЛАТНИНГ, ЭЛНИНГ НАЗАРИДА
БЎЛГАН КИШИ

ўз «мен»ини нима ºилиши керак?
Бошни кўтарса   —   кибрга дўнса,
эгса   —   хокисорликка кетса.
«Улчаки...» бўлгани дурустми?
Улчаки «мен-мен» десам яхшироº,
Яхшилар ўлсун бу ёмонликдан йироº.

БУЮК «ИМКОН»ЛАР ЭГАСИ
бунча иложсиз:
Давлат хизматида турган ижодкорнинг   —
санъаткорнинг ³олини ким сўрайди?!
Унинг имтиёзи имкон излашида экан, холос.
«О³, менинг ³олима юз ºатла о³...
²амма ундан умид тилаб келади, ёрдам,

адолат...
Ил³ом ºуши ºўнмо¼ига ºани тинчлик, ором,

сукут?
Ил³ом билан баравар арзчи ³ам эшик очса...»
Айтури¼а чунки ºўюлди кўнгул,
Айтмай ўн байт тутилди кўнгул.
Ким, бор эди бошима кўп ме³натим,
Йўº эди бош ºоши¼али фурсатим.
Бирдам улус ме³натидин ком йўº,
Бир нафас эл жавридин ором йўº.
Гўшаи хилват аро айлаб нишаст,
Таъбни ºилсам эди фикратпараст...

ИХТИРОЛАР ОШУФТАСИ
бу ёлºинли ³аяжонни ºайдин олар?
Кўнглига ил³ом да¼да¼асини,
Бу буюк достонларга ибтидони ким берди?
Шунча тирик рангни бир камалакка йи¼ган ким?
Ким бу чексиз изтиробларнинг навосози?
Хўш, анави тошба¼ирларнинг меъмори ким?
Кўздан юмалаган дурларнинг устаси-чи?
Бу дилкаш навонинг узилмаслиги недин?
Булар борини пайдо айлаган ишº!
Барин ул бирга шайдо айлаган ишº!

ЮРТНИНГ КАТТАСИ
кичиклар дардидан го³ йи¼лай билади,
Боºий ¼оялар таажжуб назардан ту¼илган!
Каттада кичикни кўрган
кичикда каттани кўра олади.
Сен писандлисан:
бировлар дилидаги кичик дарди ботаъсир
Сенинг катта дардинг бировлар учун гарчи

нописанд!
Яъни, ³ар бир халº жа³онда ўз ³аºини билсин,
Шунингдек, ³ар бир фарзандини ³ам ³имоя

ºилсин.
Сенинг борлигинг ºаю кимга ёºмас,
лекин сени истовчи минглар бор!
Ки ³ар не оламда су¼рода мавжуд.

(с.   —   э н г  к и ч и к)
Бори бу оламда куброда мавжуд...

(к.   —   э н г  к а тт а)
Яна бир буки ³еч иш ³одис ўлмас,
Бировгаким анга бир боис ўлмас.

ЖУРЪАТ ªУШ СОЛУВЧИСИ
бунча ил³омни, ºудратни ºайдин олди?!
Фаºат яхши ниятданми?
Улу¼ муддаони улкан ³иммат ту¼майдими?
²имматлилик бахтини ким берди?
Тоза лафз, тоза андоза, тоза назар, тоза виждон!
²амма замонлардаги   —   ³амма жойлардаги

ºора кучларга
оº са³ифа юзидан
музаффар ўºлар ота билиш шундан!
²ануз этмай ºалам ёзмоºни одат.
Эшикдан кирди иºболу саодат!
Фалак янгли¼ бийик ³иммат бу бўл¼ай,
ªуёш янгли¼ ари¼ ният бу бўл¼ай.
Бийиклик келди ³имматдан нишона,
Ки ³имматсизни паст этди замона.

БАРЧА ЗАМОНЛАРНИНГ НОТИ£И
тарихдан, бар³аёт юраклардан, бугундан
ўз янги сўзини   —   дадил сўзини топади:
Сўзнинг кузги олтин япроºдек ³авода

чиройли учиб,
ахиран ерга   —   хазон уюмига ºўшилган эмас,
³ечса, хивичдек, ²аво кесиб,
ўтга ташласалар ³ам чарсиллаб
учºунлар отгани чиройли!
Топил¼ай шояд андо¼ бир неча сўз,
Сўз айтурга элга ул ён тушмаган кўз.
Ани назм этки тар³инг тоза бўл¼ай,
Улусºа майли беандоза бўл¼ай.
Агар тупроº тутсанг бўлсун олтун,
Оºизсанг ºатраи хай дурри макнун.

(х.   —   то м ч и  т е р)
(д.м.   —   н о ё б  д у р)

УЛУ£ ХОНАДОННИНГ
ПАДАРИ БУЗРУКВОРИ
³укмда ºатъий:
Уй тўшагига бошºалар оёº ºўймасин!
Юрт гулшанини бегоналар босºиламасин!
Ўз хонадонингга, халºингга
тўп-тўп со¼лом фарзандлар мерос ºолдир!
Келажагинг   —   юртинг эгасиз ºолмасин!
Хумда ўн икки минг йил ºолиб кетган дон

топиб экилганда
яна яшиллик кўкка бўй чўзди, бошоº тугди...
Киши гар ºилса минг йил подшолиº,
Жа³он мулкига айлаб кадхудолиº,
Чу тортар оºибат жоми фанони,
Борур дам фа³м этар бир дамча они:
Не чеккай кўкка бошин тождори,
Йўº эрса бир дур андин ёдгори.
Бу ўтлу¼дин эрур ба¼римда до¼им
ªурутмасин дебон даврон ўчо¼им.

БОЛАЖОНЛИ ОТА
Фарзандининг Фар³оддек етук-комил,
уйнинг ºалºони, элнинг ºўр¼они бўлишини

истар!
Бу бо¼да бегона дарахт йўº.
Фарзандлар камоли   —   эл камоли!
Зийрак ва тадбиркор бо¼бон
³ар бир ни³олнинг ³олидин
етмиш икки марта хабардор,
унинг ³ар бир куртак, ³ар баргидаги ўзгариш   —
бо¼нинг келажагидан бир хабардир:
Не ишким чарх этар из³орин анинг
Бурунроº кўргузар осорин анинг.
«Жа³онда ºолмади ул етмаган илм,

Билиб та³ºирини касб этмаган илм.
Демонким кўнгли поку ³ам кўзи пок,
Тили поку сўзи поку ўзи пок».

КАШФИЁТЧИЛАР ПИРИ ³ар бир фаслдан,   —
унинг ранги ва ³олатидан,
келиш тарзидан таъсирланиши, сирланиши бор!
Чунки ³ар юракда
бутрама ба³ор, на¼масоз ёз, кўз ёрди куз,

тош ºотди ºиш
фаслларига тегишли айрим хос калит бор.
Инсон го³ униси, го³ буниси билан

сир очай деб овунади.
²айрат, умид хазинасини топади:
²аво до¼и булутдин кийди синжоб,
Булут до¼и ³аво¼а сочди симоб,
Камар сарчашмаси ³ар тун тўнгуб муз,
Муз ўл¼он ºатралар гирдида юлдуз.
Муз айлаб ер юзин ойина ойин,
£алат ºилдим дегил, ойинаи чин.

САЛТАНАТ ЖОНКУЯРИ
икки нарсанинг ташвишини чекади:
фуºаронинг фикрини четлаб,

зулмкорга амал берилса ёки
ишбоши олим бўлса-ю,
жо³иллар ундан зарра сесканмасалар...
Шо³   —   одамлар бошига мушкул масалалар

ºўювчи эмас,
одамлар мушкулини масала каби осон ечувчидир.
Икки ³олат кулгили:
Китобнинг ба³осини билмайдиган бошлиº  —

олимлик даъво ºилса;
Бирми-икки кишига ³ам иш буюролмайдиган

олим   —   тахтга интилса...
6  –  Омон Матжон

Билимлар олимнинг жа³лини сезсин!
Золимлар шо³нинг ºа³рини билсин!
Агар золимга йўºдир шо³дин бок, (б.  —  º ў р º у в)
Эрур ул хушдилу, мазлум ¼амнок.
Не суд, гар илм аро фарди замондир,
Чу жа³л а³ли¼а биймидин амондур. (б.   —   х а в ф)

ДОНИШМАНД ªАРИЯ ого³ этади:
Табиат умрнинг ³ар фаслига муайян

вазифалар беради,
Умр шу ³икматлари туфайли ºайтарилмасдир.
Не сўз, энг баланд шохлардаги меваларни
кучинг борида тепасига чиºиб ейсан.
ªариганингда ºўлинг етган шохларни

пайпаслайсан.
Умр пиллапояларига беписанд

³ар саъйи ³аракат   —   кулгили.
²авас бўлса ºари¼а навжувонлиº,
Хижолат зо³ир айлар саргиронлиº.

МУНОСИБ ВОРИСЛАР ТАРБИЯЛАГАН ОТА 
учун васият   —
фарзандга отанинг умр охирида

айтадиган сўзи эмас!
Бу   —   отанинг унга ўзи кўргузган
Умр намунаси, ³аёт тажрибаси.
Ни³ол битта парваришингга
Ўн япро¼и ўсиб жавоб берса, не бахт?!
Атоким сен каби фарзанди бўл¼ай,
Ўлум ваºти етишгач ¼ам егайму
Агарчи ўлса ³ам ўлдум дегайму?!

«ЎРТАМИЗДА БИРГИНА ОЛМА»
(1990)

* * *
Ўртамизда биргина олма   —
Олам ичра юмалоº илинж.
Ўртамизда биргина олма   —
Балки ¼ам у ё балки севинч.

Ўртамизда биргина олма,
Ярми ºизил, ярми оч-яшил.
²ар ту¼ёнидан ºизил у,
У со¼инчнинг рамзидир асил.

Ўртамизда биргина олма,
Бармоº учи тегса товланар.
Алвон иффат, яшил ташналик
Бир сенга, бир менга довланар.

Ўртамизда биргина олма,
Гард тегмаган, бирам покиза.
²озирча у рангин бир ³авас,
Лаб тегса бошланар мўъжиза...

ОРОЛГА ЁРДАМ

Бугун буюкликка даъвогарлар кўп,
Мен бундай тўдадан йироºман, тоºман.
Мен кўкка ºарайман мўъжиза истаб,
Ерий ³аётга-да энг яºинроºман.

Кўр кўрни панада топади дерлар,
Мен кўзи очи¼-у, ³оли чатоºман:
Мен очиº жангларнинг хос навкариман,
Гарчи эски ºўр¼он, йиртиº байроºман.

Кибр юлдузидан эмас тупро¼им,
Мен ўз халºим яшаб турган тупроºман.
Тунга ³ам ошноман, ёл¼излатмайман,
Нури бир са³ифа етган чироºман.

Нафси олдин юрар гуру³бозларнинг,
Демак, мен манзилдан ³али йироºман.
Уларни ³амма тез таний ºолади   —
Мен ³амон номаълум, ³амон сўроºман.

Орол ºурияптимиш, ºаранг, янгилик...
Ўн йил бурун чиººан фарёдман, о³ман.
Неча «орол»ларни ºуритган зотлар
Бугун: «Во³, орол» дер...
         Ўзим гуво³ман.

Мен ўзим ўлдирган денгиз номига
Садаºа йи¼майман, эво³, нўноºман.
²ар кимнинг бошида бир ороллик бор,
Мен Оролдан баттар ялангоёºман...

Мен го³ не миллатман, билмай ºоламан,
Майли ºаршингизда ºораман, оºман.
Кеча ўзбек эдим ³ар гапга кўнган,
Бугун ўлаётган ºораºалпоºман.

* * *
Очил, эй гул, гул ваºтинг бўлди,
Уй¼он, эй дил, дил ваºтинг бўлди.

Етар минг бир кеча эртаги,
Тонг сирларин бил, ваºтинг бўлди.

Ўз ³аººини билмаган ºулдир,
Шукр этган ³ам ºул, ваºтинг бўлди.

Номинг азиз, ўзингга бек бўл,
Эл бўл энди, эл ваºтинг бўлди.

Ого³ этар соатсоз ºисмат,
²аракатинг ºил, ваºтинг бўлди.

Тилни ºутºар тиллар бандидан,
Тилга киргин, тил ваºтинг бўлди.

Ўзбекистон, фалак буржига
Юрагингни ил, ваºтинг бўлди!

* * *
Кўрдим: Шукур Бур³он «²амза»дан чиºиб,
аста пиёдалаб кетди бир куни.
Бир ён гавжум кўча, бир ён расталар,
оломон...
        Кўпчилик билмади уни.
Репетиция ўтган. Мана, у борар,
чарчоº, тунд...
     Парвосиз ³аракат аро,
²озиргина улу¼ Шо³ Эдип эди,
энди фуºародан баттар фуºаро.

Устоз! Замонларнинг дўниш макрини
Кўчада гримсиз кўрсатишми бу?!
Кеча йи¼лаб сизга талпинган жонлар
Бугун танимасдан ўтарлар, ё³у!

Тирсаклар, ºоринлар, кўкрак, елкалар
сизни туртиб-суртиб шошар ўзича.
Томоша бўлганин сезмаслар, ё раб,
шундай буюк актёр юзи-кўзича.

Калтабин «илмкаш» бу салт юришни
«Да³о халº ичра!» – деб жўшиши мумкин.
Кўрмаски, да³ога йўл бермас ³еч ким,
базўр бормоºда у, ºисилиб, мункиб.

Халº эмиш, кабобпаз ана: «Келинг!» дер,
кўзидек гезариб сихда чандири.
Лунжи ºизил сомсапаз пиёз ºоради,
Уятдан ºизариб, чатнаб тандири.

Халºми шу, бировнинг ³аºини гизлаб,
беш-ўнни юлишни пойлаб турганлар?
Халºми шу, нуроний сиймолар ºолиб,
Сохта сумбатларни сийлаб турганлар?

Халºми шу, хаёлу орзуларини
ўзидан баландроº тиклолмаганлар.
Халºми шу, халºининг номидан сўзлаб,
мингдан бир ваъдасин оºлолмаганлар?

Халº улким, ўзининг пешонасида
юлдузлар борини сезса, ºувонса!
Халº улким, ¼урури бўлса ўзида,
асилга ишонса, сохтадан тонса!

Бу шеърни кўрсангиз балки койирсиз:
«Одамни ºўй-да, деб, ³оли-жонига...»
Билдим, сиз пиёда, тинч етмоºчисиз
³ув, ма¼рур ³айкаллар хиёбонига!

Унгача анча йўл бор-да, устозим,
бу ур-сурда юрманг саланг-бўш бўлиб!
Грим билан чиºинг, гулдираб чиºинг,
³еч бўлмаса ўша Ялангтўш бўлиб!

* * *
Чарх авзойи бу дам аввалгилар¼а ўхшамас,
Котибу давру раºам аввалгилар¼а ўхшамас,
Энди инсон ºадри ³ам аввалгилар¼а ўхшамас,
Кўнглум ичра дарду ¼ам аввалгилар¼а ўхшамас,
Ким ул ойнинг ³ажри ³ам аввалгилар¼а ўхшамас.

Не учар юлдузлар ўтди чал¼иб элни жуда,
Неча авлод йўлию уммидин айлаб бе³уда,
Давр мезони билан тортай бу кун ўзимни-да,
Не ситамким ºилса ра³м махфий эрди зимнида,
Эмди ºилса не ситам аввалгилар¼а ўхшамас.

Бул жа³он тун бирла тонг ба³с этар
бир ³ужраким,

Во³, ºуёш савдоси¼а шамлар нечук бўлди ³аким,
Ишº, бу   —   ўз умрим, анга нечун

ºасамлар ичмаким,
Демангиз Ширину Лайли онча

бор ишº ичраким,
Хўбликда ул санам аввалгилар¼а ўхшамас.

ªай кишиким бир улу¼ ишга этибди жон нисор,
Шиддати пасту баланд келганда ³ам бўлмайди ор.
Эй фалак, ³еч кимни этма бесамар йўлларда хор,
Жавридин эрди аламлар, эмди тутмиш ўзга ёр,
Ўлмишамким, бу алам аввалгилар¼а ўхшамас.

Она Шарº тожин киюр! Зулматда ушлатманг
мени,

Бодайи ³аº мастиман, ёл¼онга уй¼атманг мени,
Ўз хаёлим¼а ºўйинг, ўзгага ишлатманг мени,
Ишº аро Фар³од ила Мажнун¼а ўхшатманг мени,
Ким бу расвойи дажам аввалгилар¼а ўхшамас.

²ар кима ³ар хил ёзур Арш Мирзоси сана,
Айланур ойина бу, ³еч битта иш топмас пана,
Нафс ипига бо¼лидур ру³ ипларин узган тана,
Кўйининг э³ромидан кўнглимни ман этманг яна,
Ким анга азми ³арам аввалгилар¼а ўхшамас.

Сўкмак ўтганлар ишин нотавонлар расмиким,
Ўз замонин рост этар ºавми марддир асли ким,
Шу ³аёт тилсимларин очмоº омонлар касбиким,
Эй Навоий, ºилма Жамшиду Фаридун васфким,
Шо³ £озий¼а карам аввалгилар¼а ўхшамас.

«ОДАМНИНГ СОЯСИ
ªУЁШГА ТУШДИ»

(1991)

БИР ХИВА   —   ИККИ ªАЛЪА

Хивада ºалъа бор ºалъа ичинда:
Бири Ичон ºалъа, бириси Дишон.
Маш³урдир бирининг номи очунда,
Бири нураб ётар беназар, бешон.

Не сир бу? Бир ёнда мовий тафаккур
ªулф уриб турибди осуд, беозор.
Бир ён   —   тенгсиз жангда енгилган ма¼рур
Ботирнинг лошидек ºаровсиз ва хор.

Ичон ºалъа бугун   —   Хоразм фахри,
Ба³ор наºш гумбазлар, минор, сардоба...
Шундадир ул буюк Ма³муднинг ºабри,
Шундадир шон, ¼урур... Дишон   —   хароба.

Халºимнинг устивор ру³и   —   зўр да³о
Мангулик топгандир Ичон ºалъада.
Уни бузмасин деб тур-турфа бало
ªалъа тикланилган Дишон   —   далада.

Азалий беомон бир ³укмдир бу:
Одам   —   Дишон ºалъа, орзуси   —   Ичон!
Оз яшаб кўп мушкул кўрса ³амки у,
Ру³ин ºолдирмо¼и мумкиндир омон.

Мен бугун Хивада виºорли турган
Асрий ёдгорлардан туяркан маъни,
Дедим: умр ³икматин бобонгдан ўрган,
Асрамоºни ўрган Ичон ºалъани.

* * *
Со¼индим мен сени.
Кўргим келади,
Лекин айтолмайман ³еч кимга буни.
Ша³ар ¼уж тош ўрмон. Бошимга тушган
ªуёшга талпинган о¼очнинг куни.
Со¼индим. Кун-тунлар ºатланди ºалбда
Рангин ипаклари со¼инчнинг.
Агар
Ёйсам йўллардаги симё¼очларга
Зорланиб етарди Самарºанд ºадар.

Со¼индим, жа³онда балки ³еч бир тил
²ижронни мукаммал ёзганмас ³али.
ªадим ёзмалардек ул кунлар йитди,
Бир сўзингни эслаш олам тасалли...
Дарахтман. Мен миллион япро¼им билан
Боºаман зор титраб сен келар кунга.
Со¼индим мен сени.
Кўргим келади,
Лекин айтолмайман буни ³еч кимга.

МЕН ИШªИМНИ
АЙТОЛМАСАМ ЎЗИНГГА

Мен ишºимни айтолмасам ўзингга,
Булутларга топшираман ºалбимни.
Улар кўзинг осмонида безовта   —
Чаºмоº тахлит наºш этсинлар дардимни.

Мен ишºимни айтолмасам ўзингга,
Баланд тоººа бориб солай ³аё-³у!
Пойинг узра дарё бўлиб тўл¼онсин,
Чўººиларнинг бошидаги оº уйºу.

Мен ишºимни айтолмасам ўзингга,
Вижир-вижир ºалдир¼очга айтайин:
²ар ба³орда шу зангори сўзлардан
Бў¼отингда уя ºурсин атайин.

Айтолмайин, чекиб о³у нолалар,
Ерга кўксим ºўяр бўлсам нога³он,
Юрагимдан хабар топган лолалар
Фарёд солиб ºирга чиºсин ба¼ри ºон.

ªИЙИН МУ²АББАТ

Бу кўзлар неча йил, неча бўлгандир,
Тумор ёзувидек дилга жойланган.
Кунлар ёна-ёна кеча бўлгандир,
Тунлар ёна-ёна ойга айланган.

Бу ºандай оташдир, мен сал дил ёрсам,
Очиº кон топгандек, тўзди ¼анимлар.
Аммо очилмади уларга, эркам,
Фаºат иккимизга аён тилсимлар.

²ар ким ўз билгича фасона айди,
Бизнинг ёнишларни, йў¼у бор айлаб.
²а, биз зардуштийлар посбони каби,
Бу ўтни асрадик ифтихор айлаб.

Бугун инсоф, имон тилга кирмишдир,
Жонсўз фарзандларин йўºлайди элим.

Сенинг ёна-ёна кўзинг ºолмишдир,
Менинг ёнишимдан ºолгани   —   шеърим.

* * *
ªирº биринчи хотинликка, Асилжон,
Сени келтирдилар Исфандиёрга.
Чидаб туролмади ³еч бир тирик жон
Гурландан то Хева сен ºилган зорга.

Нега мунча йи¼и   —   ўйна, кул ахир,
Малика бўларсан улкан саройда!
Хонлар авлодига ºонинг ºўшилса,
Бир ºўлинг юлдузда, бир ºўлинг ойда!

ªово¼ингни очгил энди, нозни ºўй,
Хоннинг ºучо¼ида кутсанг-чи, тонгни!
«ªизинг бўй эгмаса, осаман!» — деб у
Гаровга келтирди, ана отангни!

Шунда ³ам кўнмадинг!
Бахмал тўшаклар
Бўри кирган уйдек тўзди шом-са³ар.
Сен таслим бўлмадинг.
Лекин хон тинди
Ного³ ºўйганингда ўртага ханжар!

Хон тинди
Ва лекин мерос ¼азаб, ўч
Уввос солиб кирди унинг ºонига:
Отанг ºатл этилди!
Сени отдилар
Хоннинг ºайнаб турган дошºозонига!

ªачон бу воºеа эсимга тушса,
Кўзимга ёш келар, синглим Асилжон.
Нимани сен бунча ³имоя этдинг,
Нима деб соб бўлдинг, ўн беш ёшли жон?!

²али на му³аббат ³авосин туйиб,
На оºу ºарони фарº этган ºалбинг
ªандай ило³ий куч измин бажарди,
Жон бериб,
     Нимани ºутºариб ºолдинг?!

Табиат ³ар гиё³, ³ар бир жонзотнинг
Зотин пок саºлашга жо этган жав³ар
Исён кўтардими ºалбингда ного³,
Хондан шунинг учун ºилдингми ³азар?!

О ўзбек ºизлари! Мужассам иффат!
Мужассам му³аббат! Мужассами ор!
Сизнинг кўксингизнинг нурли зарбидан
Менинг толеимга жон риштаси бор.

Кўз бойловчи таºдир наºш олма каби
Ного³ ти¼ дамида ўйнатса сизни,
Ёки асир этса тўймас ºора тун,
Биламан, асрайсиз юлдузингизни.

Лекин шуни билинг, ³иссиз ма³рамлар
Бугун ³ам ºайдадир ºиз излар хонга!
Кимдир о³ урмоºда бахтин чангаллаб,
Кимдир ўт ёºмоºда яна ºозонга...

«ªУШ ЙЎЛИ»
(1993)

2–3 ЯНВАРЬ, ХОРАЗМ

Хоразмда ºор юкидан о¼очлар синди.
Кун-тун фалак тегирмони муз септи гўё.
ªуриб,
     Кўкка учиб кетган Жай³уннинг энди
Булут бўлиб тушишидан борми бир маъно.

Оёºларин муз новдалар ºўйвормай, ушлаб,
Парвозлари ºотишгандек совуº темирга,
Шохлар аро пано³ топган жунжиккан ºушлар,
Дарахтларга ºўшилишиб ºулашди ерга...

Ўзбекистон! Сенинг ўктам оёºларингни
Юз йил шундоº ºўйвормади Шимол музлари.
Юкинг   —   о¼ир, шамоллар   —   оч...
                           Ва шохларингда
Жон ºушларим минг жовдираб боºар кўзлари...

ªа³ратонда ³имоятсиз ºолади му³ит,
Йиºилганлар, тўхтаганлар сўзсиз   —   ўладир,
Ўзбекистон, эрк дарахтим, ўзни бардам тут,
Парвозга шай ºушлар билан елканг тўладир!

* * *
Бугун юрт уфºида бир нур кўринди,
Бекларни кенгашга чорланг, ³азратим!

ªўш бошли ºуз¼уннинг ºаноти синди,
Бекларни кенгашга чорланг, ³азратим!

Аммо ёв алдашга ³амон кўп мо³ир,
Кўнмас, ºўлдан кетса шундоº жаво³ир.
Банди кишанимиз ³али кўп о¼ир,
Бекларни кенгашга чорланг, ³азратим!

²али о¼зи ола ва тумтараºмиз,
Баъзилар ºўлида шундан таёºмиз,
Бирлашсак кўплардан ºудратлироºмиз,
Бекларни кенгашга чорланг, ³азратим!

Ўзимиз олайлик йўллардан тошни,
Ўзимиз аритиб диллардан ¼ашни,
Ўзимиз бошлайлик кексаю ёшни,
Бекларни кенгашга чорланг, ³азратим!

²ар ºалбдаги умид, пок хаёл ³аººи,
Байроºда юз очган илк ³илол ³аººи,
Толемизда балººан Истиºлол ³аººи,
Бекларни кенгашга чорланг, ³азратим!

«ЭРКИН ²АВОЛАРДА»
(1997)

АССАЛОМ

Ассалом, ассалом!
Ўзбекистон, азиз калом, ассалом,
Толеингда ºутлу¼ айём, ассалом!

Хуш келибсан, не замонлар кутаман
Хуш кел, эрким, гул билан бол тутганим!
Ижобатли дуолар, хуш келибсиз,
Дил очувчи саболар, хуш келибсиз!

Алпомишга от миндирган чўººилар,
Олтин тарих энди равон ўºилар.
Дунёдаман энди дунё сафинда,
Борар бўлдим энди ³урлар ºатинда!

Ассалом, ассалом!
Боболарнинг порлоº ёди, ассалом,
Ботирларнинг учºур оти, ассалом!

Хуш кел, эркам, наврўзларни кулдирдинг,
Кўзларимга юлдузларни тўлдирдинг,
Эй истиºлол, байро¼имга ипаксан,
Ўзбекистон, мангу урган юраксан!

Ўз ерим деб куйган, ёнган халº эдим,
Иймонимга чин инонган халº эдим,



97

Билар эдим, Яратганнинг ме³ри бор,
Толеимда буюк давлат му³ри бор!

Ассалом, ассалом!
Номинг азиз, янгроº элим, ассалом,
Еру кўкда уй¼оº элим, ассалом!

ЭРКИН ²АВОЛАРДА

Поёнсиз ўрмонлар ба¼рида ºолдим,
Безавол яшиллик ³идига тўймай.
Лекин ³афта ўтмай ºислиºди юрак,
Жаннат бу ўрамдан бир илинж туймай.

Абадият бўлиб то¼лар ром этди,
ªоялар осмоннинг чўнг устунлари.
Бунда ³ам дунёга си¼майин кетдим,
Дарага ºамалган дулдул сингари.

Гарчи еру кўкка уй¼ундир умр,
Лекин ³ар юракнинг ўз ту¼роси бор.
Мен ºандай му³итда ким билан бўлмай,
Ру³им доим уй¼оº ва йўлга тайёр.

Мен во³а ў¼лиман, талабим   —   кенглик,
Эркин ³аволардан тўºийман шеърлар.
Бор бўл, маъно ºадар ёрºин бўлган сўз,
Бор бўл, уфº ºадар очиº, кенг ерлар!

ОТАЖОННИ ЭСЛАБ...

Оººан дарё тиндими,
Олтин торинг синдими,
Отга бошºа миндими,
Ўртадаги дўст ºани?!

7  –  Омон Матжон

ªайиº ºумга урилди,
Аср зумга урилди,
Юрак симга урилди,
Ўртадаги дўст ºани?!

Фано, баºо не ишдир,
Бир-бировни ейишдир,
Изиндан во³ дейишдир,
Ўртадаги дўст ºани?!

Икки дарё ораси,
Уч юз олтмиш ºалъаси,
Излар ³офиз ноласин,
Ўртадаги дўст ºани?!

«АРДАХИВА»
(2000)

ПАСОН ТАКА

ªизилºумни ºай кун кесиб ўтаркан,
Кўзим тушди жа бир пасон такага.
Бир кўзи сурувда, бир кўзи ўтда,
Тез-тез боºиб ºўяр чўпон акага.
ªўн¼ироº   —   ўзида, уюр   —   бир сиºим,
Аммо чўпонидан узилмас кўзи!
Воажаб, шунча эрк, кенглик берсанг ³ам
Бир ºадам отолмас ўзича-ўзи.

ТЎРТЛИКЛАР

Кўкдан ерга бир не туташ кўринар,
Умр   —   ўз бурчингни ўташ кўринар.
«Авлодлар алмашар!»   —   деган гап бекор,
Бу   —   ³ар кимни бир-бир синаш кўринар.

* * *
Де³ºон ўз хирмонин кўрмасин ³еч кам,
Дўстлар йи¼илсинлар эрта ³ам, кеч ³ам.
Ўз ер, ўз жойида яшасин эллар,
Ўз эркин бошºадан сўрамай ³еч ³ам.

* * *
Терс феълли кимсалар кимнинг зуррёди,
Та¼ин ³ар бирининг бордир устоди!

Покдил эл: «Ё ³аº!» — деб ружу ºилганда
Буларнинг нимада бўларкан ёди!

* * *
ªуёш ботган сайин узайди соя,
Абадий зулматга кўмилди ºоя.
Ернинг нурга бўлган буюк со¼инчи
То¼ларни юксалтиб турибди ¼оят.

* * *
Тегмадим. Чунонам ºонимни сўрди
Бир пашша шошилмай, обдан жойлашиб,
ªизиº, бир ўзининг нафси шунчами,
Ё бошºа бировлар билан бўлишиб...

* * *
²ув ºора тўнка яшар неча аср,
Умри ёлºин умрлар ичра каср.
Урунманг энди уни ёºмоº бўлиб,
Балки ковакдир ичи, балки сасир.

* * *
ªуёшман деб лоф уриб ºолдинг,
Жинчироººа ўхшайсан, кечир.
Бўш жисмингга кимдир ё¼ ºуйиб,
Пилигингни кўтарар кимдир.

* * *
Бо¼бон узум сувин ºайга яширди,
Кўза о¼зин шуваб лойга яширди.
Шарбат ºирº йил яшаб зулмат ºаърида
Фаºат шиддатини яна оширди.

* * *
Умр бир бурда нон, бир ºарасам,
Нон фаºат умримга жон, бир ºарасам.
Умриму оламнингу бор ³икмати
Бурда нон ичра ни³он, бир ºарасам.

* * *
Ул кўчгувчи ºушлар на деб чекар зор,
²атто шамолнинг ³ам туººан жойи бор.
Минг йил бир гўшада яшару инсон,
Нега тил беºарор, имон беºарор?!

* * *
Бу дунё устма-уст бир дўкон чиºар,
Усти   —   зар, остидан устихон чиºар.
Бунда оппоº жилдли китоб олсанг ³ам,
Ё ости, ёйинки усти ºон чиºар.

* * *
Неча йил ухлабман, жон-тан ºотибди,
ªарасам тепамда тонглар отибди.
Сас келди: «Ер ºаърин ºоº марказида
Бир ºуёш ºамалиб порлаб ётибди!»

* * *
²ажрингда ой каби йироººа ботдим,
ªора ¼амим билан чироººа ботдим.
Йи¼идан кўзларим було¼и ºуриб,
Фар³од тешасидек мен тоººа ботдим.

* * *
«Э³, бир шайтон урди!»   —   дейсан ³ар сафар,
Ўзингга олмайсан айбни ³еч ма³ал.
Мундоº ºараб турсам, бутун вужудинг
Шайтанатга ўнглаб ºурилган ша³ар.



102

* * *
Кимнингдир бошида доим ºора дуд,
Кимнинг бору йў¼и на зарар, на суд.
Кимдир ту¼илгандан нисбаси нурдир,
²аёт шундай рангин ва шундай мавжуд.

* * *
Шу замин халºимнинг тираги эрур,
Шу эрк миллатимнинг юраги эрур.
Шу байроº, тикланган ¼урурга инъом,   —
Зангори осмоннинг бўлаги эрур.

* * *
Мен босган ºадамни ерим тушунди,
²ар бир нафасимни шеърим тушунди.
Тилимда го³и гул унди, го³ тикан,
Лекин ³ар сўзимни элим тушунди.

* * *
Нега ³ар бир ¼олиб киявермас тож,
Нега ма¼луб ³ам ºолмас беилож?!
Билдимки, осмоннинг эшиги битта,
Дардли муножотга очилар Меърож.

«ДИЙДОР АЗИЗ»
(2011)

КОМИЛЖОН
ОТАНИЁЗОВНИ ЭСЛАБ

Ру³имга бир садо келар
Комилжонимни ёд этсам.
Дилга нурли наво келар
Комилжонимни ёд этсам.

ªадим денгиз Орол тўлар,
Сир, Жай³унга хаёл тўлар,
Тўлин бўлар, ³илол тўлар,
Комилжонимни ёд этсам.

Дилларда бир со¼инч зиё,
Ишº боис айланар дунё,
Шу бир номда минг ³икмат жо   —
Комилжонимни ёд этсам.

Бобомурод, Карим Ра³мон,
Ра³матжон, Ортиº Отажон,
Шу гулшан наºши Олмахон
Буюкларимни ёд этсам.

Борки азиз зотлар ёди,
Кўрк топар эл-юрт ³аёти,
Бу истиºлол саодати   —
Улу¼ларимни ёд этсам.

²АЗИЛ ЛАПАР

Ай, бир айтин дедим-да
Яхши кўражагимни.
Сенга бо¼лаганимни
Бори келажагимни,
Бутун келажагимни.

Созчи тамбурни тузди,
Дулдул арºонни узди.
Дегиш ºир¼оºни бузди.
Дарёга ким еткизди
Нера боражагимни.

Гуллар булбулга айтди,
Тонг ели элга айтди.
Дарвеш оºилга айтди,
Билмай, яна мен ºайтиб
Гап-сўз бўлажагимни?!

Чидадим алангага
Чопмай Сирга, Гангага.
Айтмай, ³атто янгага,
Сен билан гўшангага
Бирга киражагимни.

²ой, Омон Матжон ºани,
Мусиºий жа³он ºани.
Жон тикай, жонон ºани,
Билсин умрим ³ар онин
Сенга беражагимни.

Чиºди сандиºдан То³ир,
Дарёда йўº жаво³ир,

Ёл¼изликда не татир,
Бил, сен-ла аввал-охир
Бирга ºолажагимни.

Э³-³ей, ºиличбоз яшин,
Тўкма булутлар ёшин.
Кўр сен ишºнинг оташин,
Хо³ тонг, хо³и шомнишин,
Ёрни кўражагимни.
Сени кўражагимни.

ЭЙ, СИРЛИ ДИЁР, ХОРАЗМ

Эй, сирли диёр, Хоразм,
Эй, нурли шиор, Хоразм.
 
Неча эврилган тарихнинг
Сенда расми бор, Хоразм.

Сени кимлар туртиб-четлаб,
ªилмади абгор, Хоразм.

Го³ сени сотди Гулдурсин,
Го³ сотди Ўтрор, Хоразм.

Минг минорлар ўлкаси,
Минг парчин девор Хоразм.

Мироби иºлим бўлгансан,
Го³и сувга зор Хоразм.

Жа³он алжабринда номинг
²ар дафъа такрор, Хоразм.

Ўйноºи ¼амдир куйларинг,
Чалсам ёнар тор, Хоразм.

Шайх Нажмиддин ба³одир
Кўксингда тумор, Хоразм.

Сенсиз бу Осиё найлар,
Ё парвардигор, Хоразм?!

Сенга абад Жай³ун ва Сир
Шошмайди бекор, Хоразм.

Тўлар дарё, тўлар денгиз,
ªолмагайсан зор, Хоразм.

Юртда не-не улу¼ зотлар
Сени деб бедор, Хоразм.

Ўзбекистон жамолида
Сен наºши нигор, Хоразм.

Жа³он ме³робида сўзим:
Бор Хоразм, бор Хоразм!..

* * *
Мен го³ мундоº ºараб, ўйга толаман,
ªани кимлар бизнинг келажагимиз?
Сафимизга эртанг ким келар экан,
Кимга ºолар экан келажагимиз?

Давронлар айланар тинмай, биламиз,
Го³о ºай¼урамиз, го³о куламиз.
Бугуннику обдан ташвиш ºиламиз,
Кимларга бо¼лиº, хўш, келажагимиз?

Ким асрар Ватаним, юртим   —   элимни,
Ким саºлар тарихим, она тилимни,
Ким тутар умидли чўзган ºўлимни,
Кимларнинг ºўлида келажагимиз?

Бугун тикланмоºда журъат, адолат,
Орзулар уй¼онди, дилда ³арорат,
£имирсилаб ºолди, лекин адоват,
ªийин бўлмасмикан келажагимиз?

Шундай пайт ўйлайман сизни, ёшларни,
Шу овунч кўнглимдан ºувлар ¼ашларни,
Сабаб йўº ³еч эгиш учун бошларни,
Кимнинг ºўлида деб келажагимиз?

Чунки ёниº юрак   —   офтоб, сиздадир,
Улу¼ истиºлолга шитоб сиздадир,
Барча саволларга жавоб сиздадир,
Сизнинг ºўлингизда келажагимиз.

ЖА²ОН ШЕЪРИЯТИДАН
ДУРДОНАЛАР

ЗАМИН ТАªСИМОТИ
(Фридрих Шиллердан)

Зевс инсонларга деди: «Мана ер!
Олинг, саховатим инъоми ушбу!
Муºаддас меросга со³иби таъмир   —
Мунда ба³амжи³ат яшанглар мангу!»

Дар³ол аломонга келди тўрт тараф,
Гувраниб кекса-ёш оёººа турди.
Де³ºон кетди олтин ºирларга ºараб,
Овчи ўрмон сари йўлини бурди.

Тожирга мулк тегди, аббатга   —   шабат,
Карвону йўлларда, ºиролда тизгин,
Сар³адларга соºчи ºўйди бе³исоб:
«ªани, тижоратдан бож-хирож чўзгин!»

Бир пайт денг, элдан сўнг, олис йўлдандир,
Шоир етиб келар, не гап, бехабар.
Замин таºсимоти ўтиб бўлгандир,
Унга кафтдек бир жой ºолмабди магар.

«Во³, мен шўрпешона! Эй исми ºодир!
Содиº бир ў¼лингга на³от ³еч ваºо?!»   —
О³ уриб юзтубан тушаркан шоир,
Шундоº ваъз айтади ул ³укми якто:

«Бе³уда хаёллар сар³адларида
Кезмишсан! Малолдир энди талабинг!
ªайда эрдинг таºсим соатларида?!»
«Сенинг бирлан эрди дилим, матлабим!



109

Ниго³и   —   мунаввар сиймога пайванд,
Нурли сўзларингга бо¼лаб имонни,
Афв эт, ³ислари олий комга банд,
Ерий инъомлардан бехабар жонни!»

Шунда Зевс деди: «Иложи не, ºани,
На мисºол ер ºолди, на ша³рим   —   кентим.
Мана, очдим осмон   —   Арши аълони,
Бунда ºачон келсанг, азизсан энди!»

ªЎЛªОП
(Фридрих Шиллердан)

О¼ир ºафас ºошида ма¼рур
ªирол Франц ўлтирар ёвºур,
Арслонларнинг кутиб жангини.
Тахт гирдида кўшкларда юксак
А³ли кибор   —   аёлу эркак
Эслатарди чаман рангини.

Ного³ ºирол со³иб ма³обат,
Бажо этар хос бир ишорат,   —
Очилади залворли ºафас.
Тез ўртага чиºади шу он
Боши юнгдор ба³айбат арслон
Ва тек туриб ºолади бирпас.

Теграсига шошилмай боºиб,
Эснар, тарс-турс ёлини ºоºиб,
Чўзиларкан ерга эринчоº,
Гал иккинчи ºафасга етар,
Зил эшиклар очилиб кетар
ªирол та¼ин имо ºилган чоº.

Бул ºафасдан аччиº ўкириб,
Го³ ўº, го³ ёй шаклига кириб,
Тажанг йўлбарс чиºар майдонга.

Норози, ўч кўрсатиб ўзин,
Жа¼ ўйнатиб, ёндириб кўзин,
Сўнг чўкади, арслон ёнига.

ªирол та¼ин имо ºилганда
Очилади учинчи тамба
Ва тушгандек гулдирак ерга,
Пайдо бўлар ўртада шу он
Зу¼ум солиб йўлбарсу шерга!
Чиºар икки ичиккан ºоплон.

Ташланаркан йўлбарсга икков,
Панжа солар ул ³ам ºайтмай дов,
Тикраяди тишлар ва туклар!
Аммо бирдан тикланиб арслон,
Ўкираркан, тинчланар майдон,
Жимиб ºолар асов «мушук»лар.

Айни пайтда заррин кўшкдан, во³
Йўлбарс ва шер устига ного³,
Тушиб кетар нафис бир ºўлºоп.
Со³ибжамол Кунигунд шу дам
Нозли, нафис киноя билан
Боºар рицарь Деларжга алºаб:

«Жаноб рицарь! Севсангиз ростдан,
ªасам ичманг, ºўлºопни пастдан
Олиб чиºиб беролсангиз бас!»
Рицарь Делорж   —   орият со³иб,
Пастга тушиб кетар тик боºиб,
ªизнинг сўзи тугар-тугамас.

ªўрºув ºайда! Кўзлари чаºноº,
Махлуºларнинг ўртасидан наº
Бориб олар ºўлºопни шоввоз!

²аяжон ва ³адикда турган,
Тўда гувва та³син ўºиркан,
Юºорига чиºиб борар ¼оз!

... Ниго³ида нозик майл, ºув,
Уни кутиб оларкан сулув,
Йигит зарра этмайин парво,
ªўлºопини отар жононга:
«Зор эмасман сизнинг э³сонга!»
Ва тарк этар ºизни шу асно.

ОШИªЛАР БОДАСИ
(Шарль Бодлердан)

Бу тонг тасвирига ожиздир калом!
Ар¼умоº на даркор, тут лиммо-лим жом,
Маст-шодон учайлик, сурур ёримиз,
Не маконлар изда чанг-¼уборимиз.

Ерга ºув¼ин бўлган малакларсимон,
Фалак ишºи билан ёниб хонумон,
Мовий тонг биллури ичра ¼аройиб,
Сароб ё¼дусидек бўлайлик ¼ойиб.

Хайрихо³ бир олам ºўйнида, суйкум,
Борайлик нурли йўл очиб таºдирга,
Учар юлдузлардек тўзитиб учºун.
Икки ошиº юрак ёнма-ён, бирга,
Бир ла³за чекилмай, инжилмай магар,
Ўша мен кашф этган эртакка ºадар.

СИЗ ТО£ЛАРИМ...
(Арслан Байирдан)

Ой нуридан бир шуъла
Инди бармоºларимга:



112

Бош эгдим   —   Дарёларимни
ªор суви билан сийлаган
То¼ларимга!
Турфа о¼очни ºирºиб
Туйдим: олов, ўт, ёлин...
Лутфинг нафас турланди   —
Кўрдим какликлар ³олин.
Яланг толдек ³ис этдим
Совуº ºиш ºабо¼ини:
Сирли мунг ва дам урган
ªишнинг сур сабо¼ини.

КУН ВА ТУН
(Арслан Байирдан)

Кеча келар,
Кундуз келар
Кимсасиз оºшомда
Ёл¼изликка суянч.
Ру³ингни
О³у кўзларидаги
Ёшга менгзатма
Майли оºсин ирмоº бўлиб,
Тоза, пок сувлар:
Гуно³ларни коинот ру³инда
Бўлишмоº учун...
Юрагимни ºалбинг калити-ла
Очмоº зарур...
Бу иш   —
Барча севги ³икматларини
Ил¼аш каби ºийин.
Лабимдан кўксингга кўчган
Пичирлашларни
Ру³ингни синаган
Ошиºлик синоатларин
Тўкмоº учун.

Бармоºдаги илиº Бирлик
Туганмас бўшлиº
Бир-бировга со¼инч, э³тиёж
Камоли буюк!
Мен   —   шу ердаман
Битимсиз кечаларнинг
Совуº ºорон¼илигида
Ширин э³тирос-ла
Сенинг кўзингни
Э³тирос-ла узатганда
ªўлингни
Дар³ол туймоº истайсан
ªўлим тафтини
Энг ³ор¼ин ³ислар ичра
Топмоº учун
Севги тўла бир ºалбни
ªўрºитмоº истаган Тунда ³ам
Ёл¼изликка наº ёвсан!

БО£ИНГ БОШªАЧА
(Арслан Байирдан)

О³, ºишло¼инг олмалари
Ёш ºиз ёноºлари каби.
Бир сўлºим узум тутди ота.
²ой, шу ерда дейман
²уру ¼илмонлар насаби!
Ўв, болакай тутган бир анор
Бодом тутар ёш гўзал   —
ªўлида рангин сир бор
Она, анжир бердингиз,
ªай эртакдан бу асал?!
Ноклар гўё жам новвот
²аво   —   дил тўла ¼азал.
²ув, бу ºишлоºда абад

8  –  Омон Матжон

Бўй тарар ºара¼айлар.
Бунда наº тўрт фасл жам
Шундай фара³да ºайлар?!
Шу манзарани очиº
ªани тик то¼ кўрсайди
Кафтда сув тутди гўзал,
Буни булоº кўрсайди!..
Онажон, бир кафт тупроº
Тутдингизки нур хаёл:
Кўз ўнгимда ул¼айди
Анатўлия мисол...

СЕНИ ЎЙЛАБ
(Арслан Байирдан)

Хаёлимдан кетмайсан ³еч
²ов, ºачонлардан бери.
Гўё бу ³амма жойлар
Шу ³урлиºонинг ери.
Ўнгу сўлим   —   сулув тимсол.
ªуло¼имда нур овоз.
Туриб боºсам ³амма ёº бўш:
Фалакдан бу ру³оний пардоз,
Йўлда мудом ёнимдасан
²амºадамсан   —   ёдимда.
Туйдим, мудом, абад бирга
Яшайсан ºабатимда.
Аммо бари йўллар
Ўтмоºда сенсиз.
Лекин ³ув, то¼лар,
Сен хаёло ижод этгани
Бу кўл, бу денгиз.
Ёнимда йўºсану
Хаёл   —   ёр дунё шу ºадар.
Во³, нелар бўлар эди

ªошингда бўлсам агар.
Юрак ³ар нени ил¼аб турар
Ненидир чорлаб,
Нимагадир ўзини чо¼лаб турар!
ªай устоз ёзи¼ини ºарама,
Дейди: Севгида шудир ºисмат...
Севги  —  фалак ºуши-ку, нега
Пастга тортмоºда абад.
Аммо сен берган бир сурат бор,
ªалбим   —   сен расмингни ийган нур.
Учсанг, у³, сенинг-ла юксала кетаман.
Ру³им, жоним   —   ºанотларингдадир!

ХОТИРАЛАР
(Арслан Байирдан)

О ёл¼из кечаларим!
Э, э... ºайлардан чўл¼ади
Мени бу ё¼ду?!
Суюклим, на³от   —   Сен,
На³от айланмоºдасан
Теграмда...
Во³, у   —   битта ўзи,
хатим,
ёзганимнинг битта ºо¼ози.

Туйдим, ³али, мени севиб
Айланади, келолмай,
Ойнинг, юлдуз ойнинг нур ту¼и.
Биргина мени излаб!
Иккимиз ўтган дала
Йўлларига боº:
Бир сўºмоºни ювиб,
Кетмоºда-ку, сой!



116

Бирини илаштириб
Олибди то¼...
ªани, икковимиз чанºоº
Лаб тегизган гулкоса?!
Битта барги хазон ³ам
Унга теголмай, шундоº
Ёнлаб ўтди, ерга тушди   —
Биргина япроº?

ЯНГИДАН-ЯНГИ
(Арслан Байирдан)

Со¼инч   —   надир, не чун
Надин бу туй¼у?!
Ил¼ай олмай ўтиб келдим
Бир енгилтак танноз
Саломидан ºочиб.
Ўртадаги не?!
Ўтмиш сўро¼ими,
Эртангга ундовми?!
²озир
Юмушларни сайрга
Кўкка ундайлик.
²озиргина о³у кўзи тушиб ўтган
Сўзсиз нур ла³зани.
Битта, ³ур нур юлдузни
Танлайлик:
Самон йўли Саййиди бўлиб
²акам бўлсин савдомизга...
Ўша ¼амим билан
Чўººига урган эдим
Ёнбошимни!
Сенга келтирдим ўшал
Ла³зани!

ОМОН МАТЖОН ВА БУГУНГИ
АДАБИЙ ЖАРАЁН

²ар гал,
²ар шеъримда

²ар тепганда ºалб   —
Ўзим ўз ºалбимнинг бўлсам Колумби

²озирги ўзбек шеъриятининг буюк дар¼а-
ларидан бири Омон Матжондир. Унинг илк 
шеърий тўплами «Очиº деразалар» (1970) номи 
билан нашр этилган. Шундан бери 40 йиллик 
ижодий тажриба ва ме³нат фаолиятига эга 
бўлган истеъдодли шоирнинг «Карвон ºўн¼иро¼и» 
(1973), «ªуёш соати» (1974), «Драматик дос-
тонлар» (1975), «Ёнаётган дарахт» (1977), 
«Ярадор чаºмоº» (1979), «²аººуш ºичºири¼и» 
(1979), «Сени яхши кўраман» (1983), «Дарахт-
лар ва гиё³лар китоби» (1984), «Гаплашади-
ган ваºтлар» (1986), «Минг бир ё¼ду» (1989), 
«Ўртамизда биргина олма» (1990), «Одамнинг 
сояси ºуёшга тушди» (1991), «ªуш йўли» 
(1993), «Иймон ё¼дуси» (1995), «Эркин ³аволар-
да. Сайланма шеърий тўплам» (1997), «Арда-
хива» (2000), «Дийдор азиз» (2011), «Халоскор 
ру³» (2012) каби 20 га яºин шеърий тўплам ва 
драматик достонлари, шеърий, насрий ºисса ва 
трагедияси чоп ºилинди. Омон Матжон ўзбек 
халºининг дилбар, ³аºиºатгўй, севимли шоири. 
Унинг кўплаб шеърлари ту¼ма-табиий, ºўшиº 
бўлиб яралган.

Омон Матжон 1943 йил 14 февраль 
куни Хоразм вилоятининг Гурлан туманида 
ту¼илди. Унинг отаси Матжон Жуманиёзов 
(1905—1976 йил 15 ноябрь) шу туманда поч-
та бўлимининг бошли¼и лавозимида ишлар 
эди. Онаси Хотира Эрматованинг (1916—
1946) умри жуда ºисºа экан, ўттиз ёшга 
тўлганида тўрт фарзандини чирºиллатиб, 
боºий дунёга ри³лат ºилади. Омон Матжон 
иккита опаси ва акаси ³аºида болалик хоти-
раларини биз билан ба³ам кўрди. Ёш Омон 
онаси вафот этганида, уч яшар гўдак эди. 
Шу боис онаси Хотира опани эслай олмасли-
ги табиий ³ол эди, шоир тарбиялаб-ўстирган 
ўгай онаси Ўрозбика опа номларини жуда ³ур-
мат ва э³тиром билан тилга олдилар. Омон-
нинг тетапоя бўлиб, вояга етишишида унинг 
иккита опаси Гулсара ва Ойимжонларнинг 
³ам улкан хизматлари бўлганлигини тусмол 
ºиламиз. Минг таассуфлар бўлсинким, Хо-
тира опанинг умри ºисºалиги, шум таºдири 
ºизлари ºисматига ³ам битилган экан. Бу 
ºисмат ºизларига она мерос ºолган эканми? 
Ёки бошºа бир сабабми? Билмадик... Омон 
аканинг эслашича, катта опаси Гулсара жуда 
хушрўй, одобли бўлган. Опасининг мактаб 
топшириºларини, айниºса, она тили ва ада-
биётдан берилган иншо ва машºларни зўр 
иштиёº билан бажаришини кўриб, укаси Омон 
³ам унга эргашиб, олти ёшида ºишлоºдаги 
Оржаникидзе номидаги ўрта мактабга: «Мен 
³ам мактабда ўºийман»   —   дея ўжарлик ºилиб 
боради ва 1-синфга ўºишга ºабул ºилинади. 
Айниºса, опасининг ³уснихати жуда гўзал, са-

водли, тоза ёзилганлигини Омон ака ºувонч ва 
илиº хотиралар билан эслади. Гулсара боши 
ºаттиº шамоллаб, шу дард билан гуллаган ўн 
олти ёшида оламдан кўз юмади. Омон аканинг 
хотирлашича, ºизининг беваºт ўлими Мат-
жон акани чуºур ºай¼уга ботиради, бир кунда 
ºоп-ºора сочлари оппоº бўлиб оºариб кетади.

Омон аканинг иккинчи опаси Ойимжон 
эса турмушга чиºиб, йигирма олти ёшида 
беваºт вафот этади. Омон Матжон ота ва 
она бир ту¼ишгани Зариф акани ³ам ало³ида 
тўлºинланиб, акасининг ºизиºишлари ва феъл-
атвори ³аºида гапирдилар. Зариф о¼а ту¼ма 
санъат шайдоси бўлиб ту¼илган. Аммо та-
рих фани бўйича мутахассис бўлиб етишади. 
Самарºанд Давлат университетини тугаллаб, 
ўша ерда ºўним топиб, бугун ³ам ўша ерда 
оиласи билан умр кечирмоºда.

Матжон аканинг иккинчи аёлидан ту¼илган 
фарзандлари Собир, ²амро, ªадам акалар бу-
гун ³ам Гурлан туманида бола-чаºали бўлиб, 
тинч ³аёт кечиришмоºда.

Ёш Омон ºалбида адабиётга, сўз санъати-
га ме³р-му³аббатнинг уй¼онишида икки опаси, 
акаси Зариф о¼анинг ³ам хизматлари улкан 
бўлди, десак янглишмаймиз. Албатта, шоир 
шахсиятининг шаклланишида, унинг бадиий та-
факкури, поэтик ниго³ининг камол топишида 
жуда кўп омиллар, устозлар ме³нати, оилавий 
му³ит билан биргаликда шахсий мутолаа (газе-
та-журналлар, бадиий адабиёт мутолааси) ³ам 
катта а³амиятга молик. Унинг шоир ²амид 
Олимжоннинг бувисига ўхшаган эртакчи буви-
си, сўзга чечан энаси йўº эди. Лекин ºишлоºда 

халº мутолааси, туркман шоирлари шеъриятига 
шайдолик, оºшомлар уюштирилган шеърхонлик 
ва достончилик анъаналари ёш Омон ºалбини 
нурлантириб, шу дарго³ сари етаклаган бўлса 
ажаб эмас. Бу со³ир кечалар ва бобоси  —  ота-
си, оиласи ³аºида ºа³рамонимиз шундай ³икоя 
ºилади:

«Менинг катта бобом Хоразмда   —   Ферузшо³ 
замонида   —   саройда девонбеги бўлганлар. Унинг 
исми Эрму³аммад бобо (Омон Матжоннинг 
туººан онаси Хотира опанинг отаси ³аºида 
гап кетаяпти   —   таъкид бизники.   —   М.ª.) бўл-
ган. Бу тарихни турли мавºели идоралардан 
истаб, ўрганиб кўрганман. Аммо 1917 йил бу-
тун шўро мамлакатидаги «эврилишлар» олови-
да ёндирилган, тупроººа кўмилган. Амударёга 
ташлаб, оºизиб юборилган. Бу замон воºеалари 
³аºидаги нолаларим «Икки дарё орали¼ида» 
шеъримда бироз акс этган.

Менинг отам Матжон Жуманиёзов умри 
бўйи почта-алоºа тизимида ишлаганлар. («Жу-
ман»   —   сўзи «дур, гав³ар» маъносини беради.) 
Эллигинчи йилларда, яхши эслайман: жойлар-
да «шўро бува», «раис бувалар» муайян топши-
риººа асосан, колхозчининг миттигина даромади-
дан ºатъий чегириб, обуна муайян тадбир ºилиб 
ºўйилар эди.

Отам ишдан келиб, ³овлида ºўй-сигирга ем 
ёки йўн¼ичºа ташлаб ºўймаганимизни кўрсалар: 
«Ма, сигир, гаччининг олдина «Правда»сини 
ташлаб ºўй!..»  —  дер эдилар.

Бу гаплар давр идеалогияси талабларидан ке-
либ чиººандай бўлса-да, ўºиш-ёзиш, матбуотга 

ºизиºиш, билим сало³иятимизни ажаб жонлан-
тирган!

Сабаби болалик майли, ўзи дунёнинг турли 
информатив оºимларига ошуфта этади. Эсимда, 
ºишло¼имизда чоллар кўпинча туркман шоирла-
ри Мулланафас, Махтумºули шеърларини жуда 
кўп ўºишарди. Бизнинг уйимизда ³ам бу шоир-
лар шеърияти катта ºизиºиш ва ме³р билан 
ўºиларди. Яна шундай кексалар бор эдики, улар 
кечºурунлари йи¼илишиб, доира чалиб, ашула-
лар айтишарди. Аёллар эса кечалари мойчироº 
ёру¼ида кўрак чувишиб, эртаклар айтишарди, 
халº ºўшиºларини куйлашарди. Мен, мактаб 
ёшига кирмаган бола, бу се³рли куй, ºўшиº, 
эртакларнинг барисини ухламасдан, ºизиºиш би-
лан, ºандайдир бир ³айрат билан тинглардим. 
Балки болаликдаги мана шу ºизиºиш ва ³ай-
рат менинг мур¼ак ºалбимда шеъриятга бўлган 
улкан му³аббат ³иссининг илк куртакларини 
уй¼отгандир».

Омон Матжон ўºувчилик даврида мактаб-
да деворий газета ишларига бош-ºош бўлади. 
Бу газета са³ифасини расмлар, шеърлар би-
лан тўлдирганини шоир биз билан бўлган 
су³батларида таъкидладилар. Ижодкорнинг 
ўºувчилик йилларида ёзилган «Балиº билан чи-
рик Тўр» номли илк шеъри айнан шу газета-
да чоп этилади. Мазкур шеърнинг яратили-
ши ³аºида шоир болалик хотираларини бизга 
эринмасдан гапириб бердилар. Айтишича, ёш 
Омон дўстлари билан Амударёдан оºиб кела-
диган уй олдидан ўтадиган ёпдан (сув йўли, 
каналдан кичикроº сув йўли Хоразмда ёп де-

йилади.   —   М.ª.) ёз кунлари балиº тутишади. 
Дарё сувидан ичиб, чанºо¼ини босишади. Балиº 
ови билан бо¼лиº ³аётий воºеа ва деталлар 
шу шеърнинг яратилишига туртки берган, ал-
батта.

Шеърда тўрга илинган Балиº ва чириган 
Тўр мулоºот ºилади. Бу услуб ёш шоирнинг 
болаларча бадиий тафаккури, фантазиясини 
акс эттирган бўлса, айни пайтда ўзи англаб-
англамаган ³олда мажозий, фалсафий шеър 
намунасини яратганлигига гуво³ бўласиз. Чи-
рик тўр   —   чириган тузум рамзи бўлса, тўрга 
илинган балиº   —   собиº шўро одами. Чирик тўр 
балиºни тезроº овчига етказмоºчи бўлади. 
Аммо уддабурон, ºўрºмас балиº чириган тўрни 
до¼да ºолдириб, озодликка интилади. Бу иш-
нинг уддасидан чиºади ³ам. Шеър хулосаси 
чуºур оптимизм ва гуманизм ¼оялари билан 
су¼орилган. Умуман шеърда ёш шоирнинг иж-
тимоий муносабатлар, эзгулик ва ёвузлик, 
тутºунлик ва озодлик ўртасидаги абадий зид-
диятлар ³аºидаги ³укм-хулосаси тимсолли об-
разларда ўз аксини топган.

Шу йилларда Хоразмда шоир ва журналист 
Дўстжон Матжон ºиз¼ин фаолият олиб бо-
раётган давр эди. У киши шеъриятга ихлоси 
баланд бўлган ўºувчи Омонга ўзининг устозлик 
масла³атларини беради. Келинг, яхшиси булар 
³аºида ºа³рамонимизнинг ўзларига сўз берсак:

«Биринчи шеърим эсимда, унинг номи «Балиº 
ва чириган Тўр» эди:

Балиº билан чирик тўр,
Жанжал ºилди жуда зўр.

Чирик Тўр дер: Балиºвой,
Ишинг чатоº, ³олинг вой...
Сени ўраб оламан,
Ва халтамга соламан.
Овчига етказаман,
Кунингни битказаман.

Бу шеърнинг бошланиш ºисми холос, у ё¼и 
эсимда ºолмаган. Бу шеър Янгибозор туман га-
зетасида чоп этилган. Ўша йиллари Янгибозорда 
маш³ур журналист ва шоир Дўстжон Матжон 
ишлаётган пайтлар эди. У менга шеър ёзиш 
санъати ³аºида масла³атлар ³ам берган. Биз бу 
инсон билан кўп учрашганмиз. У болалар шоири 
³ам эди»

Омон Матжон ота касбини эгаллаш учун 
мактабни тугатгач дастлаб, Тошкент Алоºа 
институти (³озирги ТАТУ)га ³ужжатларини 
топширади. Омадсизлик туфайлими бу олийго³ 
талабаси бўлиш шарафига муяссар бўла олмай-
ди. Сўнгра шу институт ºошидаги Ало ºа тех-
никумига ўºишга киради. Бир йиллик та³силдан 
сўнг она ºишло¼ига ºайтиб келиб, томма-том 
юриб, кимнингдир телевизор антеннасини, яна 
кимнингдир радиосини, хуллас, нимаики техника 
жи³озлари бўлса, уларни тузатиб-бузиб, уста-
чилик билан шу¼улланади. ªишлоºда монтёрлик 
вазифасини сидºидилдан бажаради. Радио-техни-
кага ошиºлик унга ота мерос касб эди. Шу боис 
радиотехник Анвар образи ижодкорнинг «Гапла-
шадиган ваºтлар» шеърий ºиссасига бежиз олиб 
кирилмаган. Аслида ºиссанинг бош ºа³рамони 
Анварнинг ³аётий прототипи ºайсидир маъно-
да, Омон Матжоннинг ўзи. Китобга, техни-

кага, кашфиётларга, билим олишга ўч Анвар 
шоирнинг ўша йиллардаги ºиёфаси, дея таъриф 
этсак бўлади. Аммо ³аёт унга бошºачароº каш-
фиётчиликни инъом этди. Яъни, у техник каш-
фиётчи эмас, бадиий сўз кашфиётчиси бўлиб 
етишди. Мазкур ºиссадаги кўпгина воºеалар, 
образларнинг ³аётий асослари бор.

Жум³урият матбуотида Омон Матжонни 
шоир сифатида кашф этган журнал «Шарº 
юлдузи» бўлди. Бу хайрли журнал са³ифалари 
ºанчадан-ºанча истеъдодли ижодкорларимиз-
ни кашф этиб, уларга оº фоти³а бермаган 
дейсиз... Ўшандан бери орадан 47 йил ваºт 
ўтибди. Бугун у халºимиз ардо¼идаги отахон 
шоирларимиздан.

ªа³рамонимиз бугун ºутлу¼ етмиш ёш осто-
насида турибди. У ўзининг таълим ва та³сил 
йиллари ³аºида шундай ³икоя этади:

«Мен 1961 йилда акам Зарифнинг масла³ати 
билан Самарºанд Давлат университети фило-
логия факультетининг француз тили бўлимига 
ўºишга кирдим. Аммо иккинчи курсга ўтган йи-
лим ³арбий хизматга чаºирилганман. Талабанинг 
³ам ³арбий хизматга чаºирилиши тарихий-иж-
тимоий ³одиса: чунки Иккинчи жа³он уруши 
йилларида ни³оятда кўп одамлар, айниºса, эр-
каклар ºурбон бўлиб кетишган. Отамнинг ел-
касида урушдан олдинроº авто-авария туфайли 
содир бўлган жаро³ат бор эди, шундан уни 
фронтга олишмаган.

Шундай ºилиб, мен 1962 йилда хизмат-
га кетдим ва ўша пайтда Германиянинг Дрез-
ден, Майсен ша³арларида уч йил ³арбий хиз-

мат бурчимни ўтадим. ²арбий ºисмимизда жуда 
катта кутубхона бор эди. Мен ўйладим: уч 
йил   —   минг кун... ²ар куни ё сал бўш ºолсам, 
китоб ўºийман! Кўп ўºиш болаликдаги ички 
ºизиºишимга ру³ий ºувват берди. Шеърлар ёза 
бошладим. У пайтларда аспирантларга ³арбий 
хизмат муддати икки йил эди. Ленинободлик 
Исоºул Тўраºулов деган ³арбий-хизматчи дўстим 
шеъримдан бир-икки дастасини Тошкентга олиб 
кетди. У шеърларимни ўша пайтда «Шарº 
юлдузи»да ишлаётган устоз Шу³рат акамларга 
бериб кетибди. Устоз э³тиромли эътибори би-
лан, бирга ишлашаётган ²усниддин Шариповга 
оº йўл ёздириб, 1965 йилнинг 6-сон (июнь)ида 
«Солдат ўйлари» туркуми остида шеърларим-
ни эълон этишган. Отам битта журнални ³ар-
бий ºисмга жўнатганлар: Мен журнални олдим. 
Шундай ºилиб, мен ³арбий хизматдан шоир 
Омон Матжон бўлиб ºайтиб келдим. Хизмат-
дан ºайтишда ³арбий кийимда «Шарº юлдузи» 
журнал редакциясига кириб, Шу³рат акамлар 
билан учрашдим... Устоз мени ºучоºлаб: «А-ай, 
солдат, гонорар олдингми?»   —   дедилар... Мен 
Хоразмга   —   уйга   —   Бо¼олонга эртасига ярим ке-
часи етиб бордим...

1965 йилда хизматдан ºайтиб келиб, до-
рилфунунда ўºишни давом эттирдим. Лекин 
мен энди француз филологиясида ўºишни да-
вом эттиришни хо³ламадим. ²арбий хизматда 
юрган пайтимда ºарорим ўзгарди. Ўºишимни 
ўзбек филологияси факультетига ўзгартириб 
олдим. 1969 йилда та³силни тугатгач, устозла-
рим мени ша³ри азим Тошкентга жўнатишди, 
бу ерда Навоий кўчасида жойлашган £афур 

£улом нашриётида ишлашга имкон, йўл-йўриº 
беришди.

Бу нашриёт   —   у пайтлар бутун республи-
када танилган нашр дарго³и эди. «Навоий   — 
30!»   —   деярли барча йирик босмахоналар, га-
зета-журналларга ³ам ме³рли мураббийлар мас-
кани бўлиб, ўша йиллари, узоºдан бўлса ³ам 
Ойбек, Саид А³мад, Саида Зуннунова, Кибриё 
ªа³³орова, Шу³рат ва бошºа кўплаб ижодкор-
ларни кўриш бахтига муяссар бўлганман.

Университетда бизга дарс берган Во³ид 
Абдуллаев, Улу¼ Турсунов, Нуриддин Шуку-
ров, ªўн¼уров каби азиз зотлар устозларим 
бўлганидан фахрланаман».

Омон Матжоннинг биринчи шеърий тўплами 
1970 йилда «Очиº деразалар» нашр этилгач, 
адабий танºидчилик, жамоатчилик унга илиº 
муносабат билдирди. Маълумки, шоир уруш 
йилларида ту¼илди, айни мур¼ак болалик йил-
лари уруш ва урушдан кейинги ºийин ижти-
моий-тарихий даврга тў¼ри келди. Мамлакат-
да одамлар моддий жи³атдан фаровон, тўº, 
очиº-сочиº дастурхон устида ³аёт кечиришма-
ётган эди. Э³тимолки, айни шу моддий, иж-
тимоий, ру³ий ºийинчиликлар Омон аканинг 
онаси Хотира опа, опалари Гулсара, Ойим-
жонларнинг ³ам таºдирига, со¼ли¼ига ўзининг 
машъум там¼аларини босган бўлса керак. Бу 
шунчаки тахмин, тусмол эмас. Айни ³аºиºат 
эди. Шу боис кўп ºийинчиликлар, замона 
ºаттиºликларини бошидан кечирган ёш шоир 
илк шеърий китобини «Очиº деразалар» деб 
номлади. Сарлав³ага чиºарилган шеър матни-

га эътибор ºаратсак, Омон Матжоннинг ижо-
дий кредоси, бадиий-эстетик аъмоли бор бўйи 
басти билан кўз олдимизда намоён бўлади: 
шоир ўз деразасини, дераза ортидан ё¼ду, соя, 
кулги эшитилиб турадиган фаровон, осойиш-
та оила, ру³ий хотиржам уй, ватанни орзу 
ºилади. Ёш шоир ўз йўлини излайди, бедор 
ру³ий тўл¼онишларини шеърга солади. Мазкур 
тўпламга кирган «Очиº деразалар», «Шеъри-
ят», «Бошºалардек севишдик биз ³ам», «Фи-
руза», «Шар», «Дўстларим», «Бу¼дой» каби 
ўнлаб шеърларида шоирнинг олам ва одам му-
носабатларига лиро-романтик, фалсафий, па-
тетик, ³иссий тафаккури ўз му³рини босган.

Омон Матжон шеърдан-шеърга, фикрдан-
фикрга, образдан-образга ўсиш ва ўзгаришда 
давом этди. У бадиий ижодда тиним билмай 
ме³нат ºилди. Натижада унинг ўн бешдан 
ортиº шеърий тўпламлари, ўнга яºин драма-
тик достонлари, ºиссалари дунё юзини кўрди.

«Ёнаётган дарахт» китобида айнан шу 
номдаги шеър ³ам бор. Аслида ёнаётган да-
рахт   —   бу ижодкор тимсоли. Рамзий, мажо-
зий тимсолли образлар Омон Матжон шеър-
ларининг ме³варини ташкил этади ³амда кўп 
ºатламли ва кўп овозли шеър яралишга замин 
³озирлайди. Шеър ма¼зига фалсафий маънолар 
сингдирилган. Шеърий китобларнинг сарлав³а 
номлари ³аºида шоир шундай дейди:

«Очиº деразалар»   —   урушдан кейинги тинч-
лик даврида пайдо бўлган элдаги умум осойиш-
талик   —   турли миллий урф-одатларнинг тикла-
на бошлагани тинчлик белгиси, эди бу. «Очиº 

деразалар»   —   бу   —   юрак, ру³, иймон учун гўё 
янги очилаётган деразалар...

Китобларимнинг номлари кўнглимда, ³али 
асарим чиºмай, кўп олдин зо³ир бўлиб юрар 
эди. ²озир ³ам...

«Карвон ºўн¼иро¼и». Тасаввур ºилинг, ºадим 
Хоразм замини, овул-элини! Бу ºадимий карвон 
йўллари диёри...

Хоразмнинг барча ша³ар, кент, овул-ºиш-
лоºларининг, ³ар бирининг номи жуда ºадим 
пур маъно. Битта Бо¼олонни олинг, Бўзºалъа, 
Чўболончи, Мискин бобо... Амударёнинг «ор-
ºа»   —   шимоли «ªирººиз», «Тупроººалъа», «Эл-
ликºалъа» ...

Омон Матжон ватанимиз тарихи, мадания-
ти, урф-одатлари, фольклорини, ўзга халºлар 
тарихини чуºур биладиган, бир сўз билан айт-
ганда, улкан билим ва тафаккур эгаси. Бу фа-
зилатлар ва катта маънодаги ижодий ºувват 
унинг шеъриятида ёрºин кўринади. Тинимсиз 
ўºиш-мутолаасиз, билимсиз бундай улкан ис-
теъдод билан ёзилган шеъриятни яратиш мум-
кин эмас эди. Яна Омон Матжон шеърлари-
даги ру³ шундан иборатки, у дунё кўрган, 
кўп инсонлар билан танишган, уларнинг ³аёти, 
дарду изтиробини чуºур ³ис этган ижодкор 
сифатида кўз олдимизда намоён бўлади. Адаби-
ётшунос У.  Норматов уни: «Омон жа³онгашта 
шоир», деб таърифлаган эди. Унинг шеърларида 
халºоналик, аллегорик образлилик, ижтимоий-
лик, прозага хос эпик тасвирни шеърий йўлда 
ифодалаш, фалсафийлик, ³аºиºатпарастлик, 
давр фожиаларини, инсон дардини дадил айта 

олиш каби шоирнинг ижодий кредоси манаман 
деб кўриниш беради. Шу маънода, унинг юксак, 
баланд бадиий ма³орат натижиса ўлароº, «Гап-
лашадиган ваºтлар» шеърий ºиссаси, «Па³лавон 
Ма³муд», «Хоразмийнинг тўрт саё³ати ва сак-
киз башорати», «Тў¼он», «²аººуш ºичºири¼и» 
каби драматик, фалсафий, тарихий достонла-
ри, ижодининг сўнгги йилларида эса «Нажмид-
дин Кубро» трагедияси, «Тўрабекахоним» нас-
рий ºиссаси яратилди.

Омон Матжон лирик, лиро-эпик, драматик 
турнинг турли жанрларида баракали ижод 
ºилди. Шу билан бирга, мо³ир таржимон си-
фатида ³ам уни яхши биламиз. Жумладан, хо-
рижлик шоирлар Шиллер, Бодлер, Евтушенко, 
Расул ²амазатов, Юстинас Марцинякивичюс,
Шандр Петефи, Берди Кербобоев, Су³роб 
То³ир, Ибройим Юсупов ва ³.к. немис, рус, 
литва, туркман, ºораºалпоº, француз халºлари 
адабиёти вакиллари ижодидан оригинал бадиий 
таржима ишларини ³ам амалга оширди. Немис 
адабиётининг истеъдодли адиби Шиллернинг 
«Замин таºсимоти» ва «ªўлºоп» балладала-
рини катта истеъдод ва ма³орат билан асли-
ятдан (таглама матн орºали) ўзбек тилига 
ўгирди.

Зеро, бадиий таржима ³ам ало³ида санъ-
ат ³исобланади. Таржимон билан ўзга мил-
лат ижодкори ру³ияти ўртасида ºандайдир 
уй¼унлик, ру³ий яºинлик бўлиши лозим, дейи-
шади таржима назарияси билан шу¼улланувчи 
олимларимиз. Омон Матжоннинг мўъжазгина 
таржимонлик фаолияти ³аºида унинг ўзларидан 
эшитсак:

9  –  Омон Матжон

«Таржималарга келсак, мен жуда уста тар-
жимон эмасман. Муайян ваºт учун, ижодий жа-
раён ру³ига бир «²орманг!» тарзида кучим ет-
ганча Евгений Евтушенко, Бодлер, Шиллер ва 
бошºа шоирлардан озгина таржималар ºилдим. 
Е.Евтушенко билан жуда яºиндан ижодий ³ам-
корлик ºилганмиз. У менинг шеърларимни рус 
тилига таржима ºилди. ²атто, хонадонимиз 
ме³мони ³ам бўлган. Жуда яхши эслайман, у 
киши билан биринчи маротаба Тошкентда уч-
рашганимизда шундай деган эди: «Мен минглаб 
юлдузларни кашф этган буюк мунажжим Мир-
зо Улу¼бек ту¼илган она заминни, унинг одам-
ларини бир кўрсам эди!   —   деб орзу ºилардим. 
Улу¼бек, Беруний, Ибн Сино, Ал-Хоразмий 
каби буюклар ту¼илган юрт одамлари ºандай 
экан? Улар ºандай тилда гаплашар экан? Улар 
ºандай миллат экан?   —   деб ºизиºар эдим. 
Ни³оят мен шундай ºутлу¼ заминни кўриш бах-
тига муяссар бўлдим!»   —   деган эди. Евтушенко 
асли сибирлик. Музлар, ºорлар ºопланган бир 
юртдан...

Тў¼ри айтасиз, таржимонлик иши машаººатли 
касб, таржимон билан ўзга ижодкор ўртасида, 
албатта, ру³ий бо¼лиºлик бўлиши шарт. Шу маъ-
нода мен таржима ºилган шоирларнинг ру³ини 
топа олдим, деб ўйлайман. Балки, шунинг учун-
дир, улар ўзбек бадиий таржима адабиётида ўз 
ўрнини топа билди. Хусусан, Евгений Евтушен-
конинг Ўзбекистондаги энг ишончли таржимони 
мен бўлиб ºолдим. У менга шундай ваколат 
берди: «Фаºат Омон Матжонгина менинг шеър-
ларимни таржима ºилсин!»

Яна бир гап: 7–8-синфларда ўºиб юрган 
пайтларимда менда бир орзу пайдо бўлган эди: 
«ªани ºирº ёшимгача ³ечºурса ярим дунёни 
кўриб келсам...» Пирлар ёр бўлди   —   шу ниятим 
амалга ошди. Мен Франция, Америка, Герма-
ния, Чехославакия, Туркия, Мў¼улистон, Рос-
сиянинг кўплаб ша³арлари Москва, Свердловск 
каби мамлакатларга саё³ат ºилдим. Французлар-
да шундай гап бор экан: «Уч марта Парижни 
кўрмаган шоир   —   шоир эмас!»

Э³тимолки, хорижий мамлакатларга ºилган 
сафарларим ³ам бадиий таржимага туртки бер-
гандир...»

Омон Матжон драматик, шеърий достон-
ларида тарихий шахслар ³аётига кўп муро-
жаат этди. Масалан, Ал-Хоразмий, Па³лавон 
Ма³муд, Беруний, Маъмун, Нажмиддин Кубро, 
Дравор хоним каби тарихий образлар ºатор 
драматик достон, трагедия ва ºиссаларида акс 
эттирилган. Тарихий асар яратишда ўзига хос 
бадиий шартлилик талаблари мавжуд. Маса-
лан, ижодкор тарихий фактни айнан кўчириб 
эмас, унга бадиий тўºима образлар ºўшиб, 
воºеликни хаёлан тўлиº тасаввур этиб, тари-
хий воºеликни бадиий ³аºиºатга айлантиришда 
бир ºанча мезонларга таяниши лозим. Ўтмишни 
тасвирлаш учун, табиий равишда ўша давр 
лексикасини асарда ºўллаши, тарихий-миллий 
колоритни асарнинг тан-танига сингдириб юбо-
риши лозим бўлади. ªолаверса, тарихий асар 
фонида замонавий кунтартибдаги му³им ижти-
моий, маънавий-ахлоºий, фалсафий ¼ояларга ³ам 
жиддий эътибор берилиши лозим.

Омон Матжоннинг «Дийдор азиз» номли 
янги китобига иккита тарихий асар киритил-
ган. Улардан бири тасаввуф илмининг салаф-
ларидан бири, кубровия тариºатининг асосчиси 
Нажмиддин Куброга ба¼ишланган. Трагедияда 
Нажмиддин Кубро тимсолида иродаси кучли 
шахсни кўрамиз. Бу валийтарош, мутасаввуф 
образ тимсолида ватанпарвар, миллатпарвар, 
инсонпарвар комил шахс образи мужассамлаш-
тирилган. Ижодкор тез-тез тилга олганидек, 
Нажмиддин Кубро ерий инъомлару, ерий орзу-ис-
таклардан анча юºорига кўтарила олган киши.

«Нажмиддин Кубро» трагедиясида жиддий 
танºид этилган маънавий, ижтимоий муаммо-
лардан бири  —  хиёнаткорлик, сотºинликдир. 
Ватанимизни, миллатимизни ³имоя этиш учун 
ички низоларга бар³ам бериш керак. Ички ни-
золар, адоват-кин, кўра олмаслик, катта ис-
теъдодларни тан олмаслик, ºандай бўлмасин 
уларни ма¼луб этиш учун бутун бошли мил-
латни ма³в этишга муваффаº бўлган худкаш-
лар образи кўрсатиб берилган. Мазкур траге-
диядаги салбий иллат, бундан салкам 20—30 
йил олдин яртилган «Беруний», «Ал-Хоразмий», 
«Па³лавон Ма³муд» драматик достонлари-
да ³ам ишонарли очиб берилган эди. Демак, 
Омон Матжон шахс табиатига хос хиёнаткор-
лик, сотºинлик, кўра олмаслик каби ижтимоий 
салбий иллатларни ºизил ип мисоли кўпгина 
асарларида давомий ўрганади, аёвсиз танºид 
ºилади.

«Нажмиддин Кубро» трагедиясининг ярати-
лиши, ижодий жараён ла³залари ³аºида сўра-
ганимизда, шундай жавоб бердилар:

«Мен бу асарни йигирма йил олдин ёзиб 
ºўйган эдим. Лекин уни нашр этишга давр йўл 
ºўймади. Чунки унинг бош ºа³рамони буюк та-
саввуф олими, пиримиз Нажмиддин Кубродир. 
Шу китобга кирган иккинчи ºисса ³ам тарихий 
мавзуда. ²ар икки асар «Осиё ºа³рамони!» дейиш 
мумкин бўлган инсонлар   —   Нажмиддин Кубро 
ва Драворхоним ³аºида ёзилган. Ўрта мактабда 
ўºиб юрган кезларимизда тарих ўºитувчимиз биз 
ўºувчиларни Хивага зиёратга олиб боришган. 
Шунда муаллимимиз Дўсиммат ака Нажмиддин 
Кубро билан Тўрабекахоним ³аºидаги тарихий 
³икоятларни гапириб берган. Шу ³икоятлар 
менга кучли таъсир ºилган эди, ўша пайтда. 
ªолаверса, Хоразм тарихини ўрганган рус оли-
ми Толстовнинг китобларига суяндим. Умуман, 
мен асосан ижодимда, Х—ХIII асрлар Хоразм 
тарихини, шу даврдаги энг маш³ур, ºа³рамон 
деб аташга лойиº шахслар ³аºида ёздим».

Шеъриятингизни та³лил этган танºидчи-
ларимиз «Омон Матжон шеъриятида халºона 
о³анг билан бирга фалсафийлик, тарихийлик 
ва мавзулар ичида интим лирика жуда э³тирос 
билан очилган», дейишади. Умуман, аёл обра-
зи сизнинг ижодингиз ва ³аётингизда ºандай 
ўрин тутади? «Аёлга маºтов», «Сирларим», 
«Ферузанинг раºслари» каби шеър ва назмий 
тизмаларингиздаги умумий ¼оя аёл образи ва 
унга бўлган му³аббатингиз ташкил этади. Ли-
рик-романтик мавзудаги шеърларингизнинг яра-
лишига ºайси аёллар сабабчи бўлган?— дега-
нимизда, саволимизга ºа³рамонимиз кулибгина 
жавоб бердилар:

«Шоир одам учун кўчадами, вокзалдами, аэ-
ропортдами кўринган бир гўзал че³ра бир мар-
тагина ºиё боºиб ºўйса ³ам шуни ўзи етар-
ли. Му³аббат ³аºида шеър ёзиш учун аёл ки-
шининг гўзал че³раси, кулиб турган юзи ёки 
ºўн¼ироºдек овозини эшитишнинг ўзи етарли. 
Менинг ³ам шеърларимда худди шундай. Мен 
ўзимнинг ³иссиётларимни, туй¼уларимни шеърга 
солдим. Умуман, шоир одам инсонни севади. 
Агар у одамларни, ³аётни, ватанни севмас экан, 
у шеър ёза олмайди...

Бу ³аºда менинг тушунчаларим шундай, 
Мар³абохон...»

Омон Матжон шеъриятининг асос-ўзагини 
Хоразм нафаси, хоразмлик одамлар, хоразм
тарихи, хоразмнинг ºадимий минг йиллик урф-
одатлари, хоразм характери, табиати, иº-
лими, ºисºаси, Хоразм миллий колорити таш-
кил этади. Шоир асарларидан Хоразм о³анг-
лари уфуриб туради. «Сиз Хоразм замини-
да ту¼ил ганингиздан, гурланлик эканингиз-
дан фахр ³иссини туясизми? Гурланликлар 
ºайсар, ўжар одамлар бўлади. Сизнинг таби-
атингизда ³ам шундай хислатлар борми?» —
деб сўраганимизда, Омон ака шундай жавоб 
ºилдилар:

«Хоразмда менга энг катта ра³бар ³ам, бо¼-
чага кетаётган болакай ³ам бари ру³ гўзаллиги, 
э³тироми деб биламан! Ижод ³ам го³ида шахмат 
ўйинини эслатмайдими? Менда унча ³ам шах-
матчиликка сало³ият йўº. Баъзан, бир пиёдани 
юриш кифоя! Шо³нинг ³имояси эса асосий ¼оя!

Албатта, Мар³абохон, мен буюклар ту¼илган 
она замин Хоразмда ту¼илганимдан фахрла-
наман! Унинг ³ар бир ºарич ери, одамлари, 
янто¼и, чўли, суви   —   ³аммаси мен учун бирдек 
ºадрли!

Биласизми, мен «²аººуш ºичºири¼и» дос-
тонимга «Гурланликлар» ³аºида бир афсонани 
киритган эдим. Умуман, Гурлан ва гурланлик-
ларнинг пайдо бўлиши ³аºида турли тахмин-
лар, халº афсоналари, чўпчаклар юради, халº 
орасида. Шулардан биттаси: кўр ва ланг одам 
³аºидаги афсона. Шу афсонанинг мо³иятидан 
келиб чиºиб айтадиган бўлсак, гурланликлар 
уддабурон, ишнинг кўзини биладиган, о¼ир ша-
роитдан, халº таъбири билан айтганда, «тегир-
мондан бутун чиºадиган» халº деб ўйлайман. 
Менда ўша ота-боболаримнинг характер, фази-
латлари бор, албатта...»

Омон Матжон ³аёти ва ижодининг асосий 
ºисми шўро замонида кечган бўлса-да, унинг 
асарларида ўзбек халºининг бутун фожиала-
ри, дарди, изтироби, экологик, ижтимоий, маъ-
навий-ахлоºий муаммолари баралла айтилган. 
Масалан, биргина «Гаплашадиган ваºтлар» 
шеърий ºиссаси бунга мисол. Шоир ³аёти ва 
ижодини тадºиº этган Ж.Жумабоева мазкур 
ºиссани «кўп тармоºли асар», У.Норматов эса 
«мураккаб асар», деб белгилашган. Унда ўша 
пайтларда айтилиши мумкин бўлмаган жуда 
жиддий муаммолар кўтариб чиºилган. Бино-
барин, асарда экологик фожиалар: Оролнинг 
ºуриши, Хоразмнинг туз бўронлари остида 
ºолиши, далаларга сепилаётган за³арли кимё-

вий дорилар  —  бутифоснинг самолётдан сепи-
лиши оºибатида атмосферанинг бул¼аниши, 
шу билан бирга, инсоннинг ³ам за³арланиб, 
жабрланиши, 37-йиллардаги репрессиялар, ма-
читларнинг бузилиши, муºаддас китобларнинг 
йўº ºилиниши, ва³шийликлар, совет ³окимияти 
йилларидаги пахта якка³окимлиги, ºо¼озбозлик, 
ºуруº планвозлик, болалар ме³нати, тур¼унлик 
йилларидаги аёлларнинг ўз жонига ºасд ºилиши, 
илм-маърифатнинг ºадрсизланиши, инсоний туй-
¼уларнинг топталиши сингари турфа муаммо-
лар ºаламга олинган. ªиссанинг бадиий компо-
зицион ºурилмаси жуда мураккаб, унда Омон 
Матжон чорра³али сюжет ºурилишини исти-
фода этган.

Омон ака билан о¼заки су³батимиздан 
сўнг англаб етдимки, шеърий ºиссанинг бош 
ºа³рамони Анвар ва муаллиф образи асли-
да, муаллифнинг иккига ажралган прототи-
пи экан. Анвар   —   тафаккури илгарилаган, 
³аºиºатпараст, оила ва му³аббат бобида икки 
аёл ўртасида ºолган мураккаб таºдир киши-
си. ªиссада анъанавий учлик формула кузати-
лади: яъни, Анвар   —   Раъно   —   Гулшан учлиги. 
ªиссадаги ªўзи наган, Содиºов, Унсин, тўрт 
дарвеш, сирли хурмо сингари образ ва мажозий 
тимсоллар ўºувчини чуºур ўйлашга мажбур 
этади. Шеърий ºиссада ўзбекнинг бутун бош-
ли тарихи, ўтмиши, совет давридаги фожиа-
лар, хусусан, ºишлоº шароитида яшаётган ин-
соннинг эрки, ºадр-ºимматининг наºадар топ-
талиши ³аººоний кўрсатиб берилган. Пахта 
якка³окимлиги, пахта, ер, даладан бошºани бил-
майдиган соддадил ўзбекнинг ³аёти жуда аниº-

тиниº очилган. Пахта плани дейилган замон 
ва заминда инсон ³аº-³уºуºларининг да³шатли 
даражада топталиши кўрсатиб берилган. Пах-
та ºадрлироºми? Инсонми?   —   деган парадоксли 
муло³азалар пайдо бўлади, ºалбингизда. Омон 
Матжон шеърларида ºат-ºат фикр, ºат-ºат 
³ислар деган ибора тез-тез ишлатилади. Жоиз 
бўлса, «Гаплашадиган ваºтлар» шеърий ºиссаси 
ºат-ºат муаммолар, ºат-ºат фалсафа, ºат-
ºат маънолар мавжуд серºирра асар. «Битта 
акса урса, ўттизта протокол тузилади», де-
ган битта жумла билан собиº шўро давридаги 
да³шатли ºо¼озбозлик, расмиятчилик устидан 
шоир ºа³ºа³а уриб кулади, ўтли ºалам кучи 
билан мавжуд ижтимоий иллатни аёвсизларча 
танºид этади. ªиссада англашимча, биографик 
деталлар билан бир ºаторда, тарихий воºелик, 
тарихий шахслар ³аёти яширин бир тарзда 
берилган. Мазкур ўринларга бироз аниºлик 
киритиб беришини шоирдан сўрадик. «Тўрт 
дарвеш образини яратишдан маºсадингиз нима 
эди? Нима учун дарвешларга исм ºўймагансиз? 
Айтинг-чи, шундай асар яратишга куч ва жа-
соратни ºаердан олдингиз?»

«Тў¼ри англабсиз, ºиссада тўрт дарвеш об-
рази бор. Уларга мен атайлаб исм ºўймаганман. 
Чунки, мен дастлаб А³мад Яссавий образини 
яратмоºчи бўлганман, шу ºиссамда. Лекин бу 
пиримизнинг номлари ³ам, асарларини ³ам 
ўºиш, уни тар¼иб этиш ºатъиян ман этилган 
давр эди. Биласиз, А³мад Яссавий бобомиз 63 
ёшга тўлганларида «Пай¼амбаримиз (с.а.в.)дан 
ортиº умр кўришни ўзларига эп кўрмай, ер 

остига кириб кетган! «Гаплашадиган ваºтлар» 
ºиссамдаги сирли хурмони Анварга етказиб 
олиб келган дарвеш аслида бу   —   А³мад Ясса-
вий эди.

Бир замонлар биргина сатр шеър учун ижод-
корларимиз ºата¼онга учраган...

Пирларим мени ºўллаганми?   —   Билмадим, 
мен «Гаплашадиган ваºтлар» деган жиддий бир 
асар яратган бўлсам-да, ана ўшандай балолар-
дан эсон-омон ўтиб, шу кунларга етиб келдим... 
«²аººуш ºичºири¼и», «Гаплашадиган ваºтлар», 
«Карвон ºўн¼иро¼и» сингари китобларим бугун 
³ам дунёнинг турли кўп информ нашрларида 
фойдаланилаяпти. Мен бу жи³атдан жуда бахт-
ли ижодкорман!»

Омон ака Тошкентда иш фаолиятини 
бошлаган даврларида, Навоий   —   30 кўчасида 
бўлажак рафиºаси Маºсуда То³ирова (1946 
йил 29 июнда ту¼илган) билан танишиб 
ºолади. У ўша пайтларда ³озирги Ўзбекистон 
Миллий университети ўзбек филология фа-
культетининг кечки бўлимида та³сил оларди. 
Шу билан бирга, нашриётда муса³³и³ лаво-
зимида ишлар эди. Уларнинг дунёºарашлари, 
гаплашадиган гаплари, интилишлари, ³аётга 
муносабатлари мос тушади. Шундай ºилиб, 
икки ёш турмуш ºуришга а³ду паймон 
ºилишади.

1970 йилда Омон Матжон билан Маºсуда 
опаларнинг муборак нико³ тўйлари бўлиб ўтади. 
Мана, улар 43 йилдан бери бирга умргузарон-
лик ºилишмоºда. Тўрт фарзанднинг ота-онаси. 
Матжоновлар сулоласи давом этмоºда. Фар-

зандлари: Рай³она, Диёр, Элёр, Нази³а. Улар-
нинг касблари: иºтисодчи, техник, шарºшунос 
(япон тили мутахассиси), психолог.

Албатта, Омон аканинг оилавий ва ижодий 
³аёти бир текисда, силлиºгина кечмади. Тур-
мушнинг кўп муштларини татиб кўришга маж-
бур ³ам бўлди. Ёки адабиёт майдонида ижо-
дий раºобатчилик, кўра олмаслик жабрини ³ам 
тортди. Аммо у инсоний ва ижодий эътиºоди-
га (³алоллик, тў¼рисўзлик, адолат) доимо со-
диº ºолди.

Дастлаб нашриётда иш фаолиятини бош-
лаган Омон Матжон турли журнал ва та³-
ририятларда (£афур £улом нашриётида 16 йил, 
«Ёшлик» журнали бош редактори лавозимида
4 йил, масъул лавозимларда 4 йил, «Чўлпон» 
нашриёти директори лавозимида 4 йил, «Гул-
хан» болалар журнали редактори лавозимлари-
да) фидойиларча ме³нат ºилди.

Бугун Омон ака неваралар ва ºиз¼ин ижодий 
ме³нат ºўйнида яшамоºда. 1968 йилда яратган 
«Шеърият» шеърида шоир шундай деган эди:

Шеърият   —   ³амманинг ўзи, ўзлиги!
Шеърият ўзинг-ку, ºалбдан-ºалбларга
Эзгуликнинг беºиёс ганжин
Ишонч ºо¼озисиз элтиб бергувчи!
...Мен ³ам шошиляпман сенга, шеърият!
Сен сари кетгувчи улкан кемадан
Фаºат юкларимга жой топсам, майли.
Шеърият!
Шу ишонч тинчитмас такрор,
Сирли кашфлар сари судрар солимни.
Сенга содиºлигим байро¼и шулки,
²ар гал,

²ар шеъримда
²ар тепганда ºалб   —
Ўзим ўз ºалбимнинг бўлсам Колумби.

Омон Матжон Американи кашф этган ден-
гиз сайё³атчиси Колумб сингари ўз ºалбининг 
кашфиётчиси бўлди! «Омон ака сизни илк бор 
ўзбек халºига танитган «Шарº юлдузи» жур-
нали та³ририяти ва мухлисларингизга тилак-
ларингизни из³ор этсангиз!»

Мар³або ªўчºорова су³батлашди.

